Монгол Улсын Их Хурлын 2011 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 06 дугаар сарын 21-ний өдөр (Мягмар гариг)-ийн хуралдаан 10 цаг 40 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүнП.Алтангэрэл ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 20 гишүүнээс 12 гишүүн ирж, 60.0 хувийн ирцтэй байв. 

Чөлөөтэй: Д.Балдан-Очир,Г.Батхүү, Б.Бат-Эрдэнэ, Л.Гансүх, Л.Гүндалай, Ц.Шинэбаяр, Ж.Энхбаяр;

Өвчтэй: Б.Батбаяр;

Нэг. Химийн хорт болон аюултай бодисын тухай хуульд нэмэлт оруулах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Химийн хорт болон аюултай бодисын бодлого зохицуулалтын асуудал эрхэлсэн үндэсний зөвлөлийн нарийн бичгийн дарга Л.Жаргалсайхан, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, Улсын Их Хурлын Тамгын газрын зөвлөх О.Баяраа, Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

Улсын Их Хурлын гишүүн Н.Ганбямбын асуусан асуултад Байгаль орчин, аялал жуулчлалын яамны Төрийн нарийн бичгийн дарга Н.Батсуурь хариулж, тайлбар хийв. 


Улсын Их Хурлын гишүүдээс санал гараагүй болно. 


П.Алтангэрэл: - Химийн хорт болон аюултай бодисын тухай хуульд нэмэлт оруулах тухай хуулийн төслийг анхны хэлэлцүүлгээр нь баталъя гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
9


Татгалзсан:

2


Бүгд:


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.ГанбямбаУлсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 50 минутад хэлэлцэж дуусав. 

Хоёр. Туул голын усны нөөцийн ашиглалт, хамгаалалтын байдал болон түүний урсацын бүсээс түгээмэл тархацтай ашигт малтмал олборлож буй байдалд Байгаль орчныг хамгаалах тухай, Ашигт малтмалын тухай, Газрын хэвлийн тухай хууль болон холбогдох бусад хууль тогтоомжийн хэрэгжилтийн байдалтай танилцсан Байнгын хорооны ажлын хэсгийн дүгнэлтийг сонсох

Хэлэлцэж буй асуудалтай холбогдуулан Улаанбаатар хотын ерөнхий менежер Ч.Бат, Эрдэс баялаг, эрчим хүчний дэд сайд Б.Ариунсан, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, Мэргэжлийн хяналтын ерөнхий газрын Тамгын газрын дарга Г.Мөнхбилэг, Ашигт малтмалын газрын Геологи, уул уурхайн албаны дарга М.Ариунбаяр, Нийслэлийн байгаль хамгаалах газрын дарга Ю.Дэлгэрмаа, Усны газрын ус ашиглалтын хэлтсийн дарга П.Бадамдорж, Нийслэлийн мэргэжлийн хяналтын газрын Байгаль орчин, аялал жуулчлал, геологи, уул уурхайн хяналтын хэлтсийн дарга Ц.Нямдорж, Ашигт малтмалын газрын Геологи, уул уурхай, кадастрын хэлтсийн дарга Б.Болормаа, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын орлогч дарга Б.Саран, Эрдэс баялаг, эрчим хүчний яамны Уул уурхай, хүнд үйлдвэрийн газрын дарга Б.Батхүү, Мэргэжлийн хяналтын газрын Байгаль орчин аялал жуулчлалын хяналтын хэлтсийн дарга Д.Цэрэндаш, Мэргэжлийн хяналтын ерөнхий газрын Байгаль орчин, аялал жуулчлал, геологи, уул уурхай хяналтын хэлтсийн байгаль орчны улсын байцаагч Б.Чинзориг, Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.
Ажлын хэсгийн дүгнэлтийг Улсын Их Хурлын гишүүн Д.Батбаяр, Су.Батболд нар танилцуулав. 

Танилцуулгатай холбогдуулан Улсын Их Хурлын гишүүн Г.Баярсайхан, Р.Буд, Ц.Цэнгэл, Н.Ганбямба, Д.Энхбат нарын асуусан асуултад Улсын Их Хурлын гишүүн Д.Батбаяр, Су.Батболд, Улаанбаатар хотын ерөнхий менежер Ч.Бат, Нийслэлийн мэргэжлийн хяналтын газрын Байгаль орчин, аялал жуулчлал, геологи, уул уурхайн хяналтын хэлтсийн дарга Ц.Нямдорж, Мэргэжлийн хяналтын ерөнхий газрын Тамгын газрын дарга Г.Мөнхбилэг,  Мэргэжлийн хяналтын ерөнхий газрын Байгаль орчин, аялал жуулчлал, геологи, уул уурхай хяналтын хэлтсийн байгаль орчны улсын байцаагч Б.Чинзориг нар хариулж, тайлбар хийв. 

Улсын Их Хурлын гишүүн Д.Энхбат, Э.Бат-Үүл, Н.Ганбямба, Э.Мөнх-Очир, Х.Наранхүү, Су.Батболд нар санал хэлэв. 
Улсын Их Хурлын гишүүн Э.Бат-Үүл горимын санал гаргав. 

П.Алтангэрэл: - Улсын Их Хурлын гишүүн Э.Бат-Үүлийн гаргасан,  уг асуудлыг хэлэлцэхэд холбогдох Засгийн газрын гишүүд, сайд нарыг байлцуулж байж хэлэлцье гэсэн горимын саналыг дэмжиж байгаа гишүүд гараа өргөнө үү. 

Зөвшөөрсөн:
9

Татгалзсан:

3

Бүгд:


12

Гишүүдийн олонхийн саналаар дэмжигдлээ. 

Уг асуудлыг хойшлуулахаар тогтов. 
Хуралдаан 12 цаг 00 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




П.АЛТАНГЭРЭЛ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 
БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ 2011 ОНЫ 06 ДУГААР САРЫН 21-НЫ ӨДӨР 

(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 10 цаг 40 минутад эхлэв.


П.Алтангэрэл: -Өнөөдрийн Байнгын хорооны хуралдаанд ирвэл зохих 20 гишүүнээс одоо танхимд бэлэн ирсэн 8 гишүүн. За одоо 3, 4 гишүүн ирж байна. Бүртгээд ирцэд авч байна уу гэсэн учраас ирц хүрэлцэж байна гэж үзэж Байнгын хорооны өнөөдрийн хуралдааныг нээснийг мэдэгдье. 

Өнөөдрийн хуралдаанаар хэлэлцэх асуудлыг та бүхэнд танилцуулъя. Нэгдүгээрт, Химийн хот болон аюултай бодисын тухай хуульд нэмэлт оруулах тухай хуулийн төслийн талаар Улсын Их Хурлын гишүүд төсөл санаачлагчаас асуулт асууж, тайлбар тодруулга авна. 
Хоёр дахь асуудал. Туул  голын ашиглалт хамгаалалт болон түүний урсацын бүсээс түгээмэл тархацтай ашигт малтмал олборлож буй байдалд байгаль орчныг хамгаалах тухай, Ашигт малтмалын тухай болон бусад холбогдох хууль тогтоомжийн хэрэгжилтийн байдалтай газар дээр нь танилцсан ажлын хэсгийн дүн гэсэн ийм хоёр асуудал хэлэлцэхээр төлөвлөсөн. 
Хэлэлцэх асуудалтай холбоотой санал хэлэх гишүүд байна уу? Байхгүй бол хэлэлцэх асуудлаа батлах уу? Хэлэлцэх асуудлыг баталлаа. 
Нэг. Химийн хорт болон аюултай бодисын тухай хуульд
нэмэлт оруулах тухай хуулийн төсөл 

(анхны хэлэлцүүлэг)

За хэлэлцэх асуудалдаа оръё. Химийн хорт болон аюултай бодисын тухай хуульд нэмэлт оруулах тухай хуулийн төсөл. За энэ дээр чинь. Энэ хэлэлцэж байгаа асуудалтай холбоотойгоор Химийн хорт болон аюултай бодисын бодлого зохицуулалтын асуудал эрхэлсэн үндэсний зөвлөлийн нарийн бичгийн дарга Л.Жаргалсайхан гуай оролцож байна. 

Энэ асуудалтай холбоотой гишүүдээс тодруулж асуух зүйл байна уу? Н.Ганбямба гишүүн. За байхгүй бол Н.Ганбямба гишүүнээр тасаллаа. Н.Ганбямба гишүүн. 

Н.Ганбямба: - Хуулийн өөрчлөлт бол хоёр заалт юм байна шүү дээ. Нөгөө зөвшөөрөл олгох. Төрийн захиргааны төв байгууллага. Одоо өөрөөр хэлэх юм бол Байгаль орчны яам, Эрүүл мэндийн яам хоёр хамтарч энэ бүртгэл хөтлөх, цуглуулах, тээвэрлэх, хадгалах, устгах, импортлох, экспортлох, хил дамжуулан тээвэрлэх энэ журмыг энэ хоёр хамтарч батлах тухай нэмэлт орж байгаа юм уу? Өөрөөр хэлэх юм бол энийг чинь химийн хорт бодис гэдэг жагсаалтаа яаж гаргах юм. Тэр нь энэ дотор тодорхойгүй байх юм. Яах вэ энэ хуульд урд нь байгаагүй юмыг л хийж байгаа юм байна л даа. Эрүүл мэндийн яам, Байгаль орчны яам хоёр хамтарч л энэ журмуудыг нь батлах юм байна л даа. Дараачийн заалт нь бол энэ жагсаалтад орсон бодисын ашиглах болон ашиглахыг хориглох салбар, түүнийг ашиглах хэмжээг Байгаль орчны асуудал эрхэлсэн төрийн захиргааны төв байгууллага, Эрүүл мэндийн асуудал эрхэлсэн Төрийн захиргааны төв байгууллагатай хамтран тогтооно гэж. 

Энэ бол үндсэндээ журамлах ёстой асуудал мөн үү гэвэл яах аргагүй мөн л дөө. Тэгтэл нөгөө чуулган дээр нэг яригдаад байсан асуудлууд. Бидэнд баахан бичиг ирчихсэн. Одоо юм юмыг л химийн хорт бодис гээд оруулаад байх шиг ийм өнгөтэй болох нь шиг байна. Жаахан туйлшрал байна гээд яриад байсан шүү. Одоо өөрөөр хэлэх юм бол энэ бидний энэ сэдэв рүү чинь хамрагдахгүй юмнуудыг аваачиж хийгээд, тэгээд янз янзын үйлдвэрлэлүүдийг аваачиж одоо хөнгөн, жижиг дунд үйлдвэрүүдийг юмуудаа. Янз янзын хориг саад тавиад байна гэсэн тийм эсэргүүцлийн бичгүүд, Их Хурлын гишүүдийн гар дээр тавьж явсан шүү. Тэгээд манайд чинь туйлшрахдаа их амархан. Одоо юм юмыг аваачаад нөгөө химийн хорт бодис гэдэг юм руу, химийн томъёолол болгон оруулаад байдаг юм уу яадаг юм бол. Менделеевийн үелэх систем дээр байгаа тэр хэдэн элементүүдийг бүгдийг нь аваачаад оруулах гээд байна гэсэн тийм л юм бараг хэлэх шахсан шүү дээ. 

Яг нарийндаа бол үйлдвэрлэл явуулж байхад химийн элементүүд ордог юмнууд их бий. Ялангуяа өндөр технологид бол хими, физик чинь гол суурь нь шүү дээ. Тэгтэл аваачаад одоо нэг ийм хууль гарсан гээд л энүүгээр аваачаад. Манайх хүнд суртал бүр аймшигтай шүү дээ, Монголд. Жижиг, дунд үйлдвэрлэл явуулах ямар ч боломж байдаггүй юм. Тэрийг араас нь шил шилээ харсан баахан шалгалтууд очиж унагадаг ийм хуулиудыг бариад явдаг. Тэгэхээр одоо ер нь яаж энэ хоёрыг ялгаж салгах вэ. Энэ талаар та нар бодож санаж байгаа юм байна уу? Энэ жагсаалтыг хаана батлах нь одоо энэ нэмэлтэд байхгүй хуучин хуульдаа байгаа юм байлгүй дээ. Энэ химийн хорт бодис гэдгийг хаанаас яаж жагсаалтыг нь гаргах юм бэ гээд, ийм юмнуудыг нь нэг тодруулаад өгөхгүй юу. 
П.Алтангэрэл: - Хэн хариулах вэ? Н.Батсуурь дарга. 
Н.Батсуурь: - Химийн хортой болон аюултай бодисын жагсаалтыг Байгаль орчны сайд, Эрүүл мэндийн сайд батлаад явж байгаа. Одоогийнхоо хуулиар. Тэр нь хуулиар зохицуулагдсан асуудал. Энэ бол зүгээр нөгөө хориглосон, хязгаарласан бодисыг яг хилээр нэвтрүүлэх зөвшөөрөлтэй холбоотой журам энэ юмнуудыг яаж зохицуулах вэ гээд энэ зохицуулалтгүй байсан юм л нэмж орж байгаа юм. 
П.Алтангэрэл: - Зохицуулагдаагүй байсан зүйлийг л нэмж зохицуулалт болгож оруулж байгаа юм байна. Тийм ээ. За асуулт асууж дууслаа. Энэ хуультай холбоотой санал хэлэх гишүүд байна уу? Зарчмын зөрүүтэй санал байвал хэлье. Санал байхгүй байна. 
Энэ хуулийн төслийг анхны хэлэлцүүлгээр нь баталъя гэсэн саналтай гишүүд саналаа өгье. 

11-ээс 9. 

Санал дүгнэлтийг унших гишүүн, Н.Ганбямба гишүүн унших уу? Н.Ганбямба гишүүн уншъя. Эхний асуудлыг хэлэлцэж дууслаа. Та бүхэнд баярлалаа. 
Хоёр. Туул голын усны нөөцийн ашиглалт, хамгаалалтын байдал болон түүний урсацын бүсээс түгээмэл тархацтай ашигт малтмал олборлож буй байдалд Байгаль орчныг хамгаалах тухай, Ашигт малтмалын тухай, Газрын хэвлийн тухай хууль болон холбогдох бусад хууль тогтоомжийн хэрэгжилтийн байдалтай танилцсан Байнгын хорооны ажлын хэсгийн дүгнэлтийг сонсох
Ажлын хэсгийн хүмүүсээ оруулъя. За Туул голын ашиглалт, хамгаалалт болон түүний урсацын бүсээс түгээмэл тархацтай ашигтмалт малтмал олборлож буй байдалд Байгаль орчныг хамгаалах тухай, Ашигт малтмалын тухай болон бусад холбогдох хууль тогтоомжийн хэрэгжилтийн байдалтай газар дээр нь танилцсан ажлын дүнг Байгаль орчин, хүнс, хөдөө аж ахуйн байнгын хорооноос томилогдсон ажлын хэсгийн ахлагч Д.Кёкүшюзан.Батбаяр танилцуулна. Д.Батбаяр гишүүн. 
Д.Батбаяр: - Эрхэм хүндэт Улсын Их Хурлын гишүүд та бүхнийхээ энэ өдрийн амрыг айлтгая. Товчхон танилцуулчихъя. Туул голын усны нөөцийн..
П.Алтангэрэл: - Хэлэлцэж буй асуудалтай холбоотой оролцож буй хүмүүсийг танилцуулъя. Эрдэс баялаг, эрчим хүчний дэд сайд Б.Ариунсан, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, Хотын ерөнхий менежер Ч.Бат, Мэргэжлийн хяналтын ерөнхий газрын Тамгын газрын дарга Г.Мөнхбилэг, Ашигт малтмалын газрын Геологи, уул уурхайн албаны дарга М.Ариунбаяр, Нийслэлийн байгаль хамгаалах газрын дарга Ю.Дэлгэрмаа, Усны газрын ус ашиглалтын хэлтсийн дарга П.Бадамдорж, Нийслэлийн мэргэжлийн хяналтын газрын Байгаль орчин, аялал жуулчлал, геологи, уул уурхайн хяналтын хэлтсийн дарга Ц.Нямдорж, Ашигт малтмалын газрын Геологи уул уурхай, кадастрын хэлтсийн дарга Б.Болормаа, Мэргэжлийн хяналтын ерөнхий газрын Байгаль орчин, аялал жуулчлалын хяналтын хэлтсийн дарга Д.Цэрэндаш, “Пума инженеринг ХХК ерөнхий инженер Б.Жаалхүү. Өөр ирсэн хүн байгаа юм уу? Ингээд болсон уу? Ийм хүмүүс Байнгын хорооны хуралдаанд оролцож байна. 
Ажлын хэсгийн дүнг Д.Батбаяр гишүүн танилцуулъя. 
Д.Батбаяр: - Улсын Их Хурлын гишүүдийнхээ энэ өдрийн амрыг айлтгая. 

П.Алтангэрэл: - Ц.Цэнгэл гишүүн горимын саналтай байна. 
Ц.Цэнгэл: - Тэгэхээр энэ Туул голтой холбогдсон энэ Улаанбаатар, ер нь Монголын хүн амын бараг 50 хувь нь Улаанбаатарт байгаа. Үүнтэй холбогдсон. Тэгээд Монголд хоёр гуравхан том гол. Үүнтэй холбогдсон асуудал учраас энийг эрх бүхий шийдвэр гаргах түвшний улсууд нь ирсэн гэж үзэж байгаа юм уу? Тэгж үзэж байгаа бол хурлаа хиймээр байна. Тэгж чадахгүй бид нар сонсоод, асуудлыг тэгсхийгээд ямар ч шийдвэр гаргахгүй ингээд нэг хэн нь ч шийдвэр гаргахаар улсууд ирсэнгүй энэ тэр гэж асуудал гарах юм бол энэ асуудал цагийн л асуудал юм биш үү. Энийг Байнгын хорооны дарга юу гэж үзэж байгаа юм бэ? 
П.Алтангэрэл: - Өнөөдөр хамгийн гол нь бид энэ Байнгын хорооноос томилогдсон ажлын хэсэг удирдамжийн дагуу яг энэ удирдамжийн дагуу хэрхэн яаж ажилласан бэ гэдэг ажлын дүнг танилцана. Шийдвэрийг бол Байнгын хороо өөрөө гаргана. Тэгэхээр өнөөдөр бид энэ тал дээр гарах шийдвэрийг, их нухацтай шийдвэр гаргахын тулд энэ ажлын хэсгийнхээ хүмүүсийн дүгнэлтийг сонсоно. Ажлын явцыг сонсоно. Их Хурлынхаа Байнгын хорооны гишүүдийнх санал бодлыг сонсоно. Тэгж байж ямар шийдвэр гаргах вэ гэдгээ Байнгын хорооны тогтоол гаргаж холбогдох байгууллагуудад үүрэг өгөх юм уу, эсвэл Улсын Их Хурлын тогтоол гаргуулах юм уу гэдгээ хэдүүлээ нэлээн нухацтай ярилцаж байгаад яг шийдвэр юм аа дараагийн долоо хоногт хэлэлцэж батална. Тэгэхгүй бол сонсчихоод дор нь шийдвэр гаргачихна гэж юм байхгүй. Тэгэхээр зэрэг нөгөө урт нэртэй хууль гэдэг шиг дараа дараа нь их дагавартай юм болчихоод байгаа юм. Тийм учраас өнөөдөр Байнгын хорооны хурал дээр ямар болтугай энэ томилогдсон ажлын хэсгийн танилцуулгыг сонсоод ярилцъя гэж байгаа юм. 
За Д.Батбаяр гишүүн. 


Д.Батбаяр: - Туул голын усны нөөцийн ашиглалт хамгаалалтын байдал болон түүний урсацын бүсээс түгээмэл тархацтай ашигт малтмал олборлож буй байдалд холбогдох хууль тогтоомжийн хэрэгжилтийн байдалтай танилцах ажлын хэсэг, Байгаль орчин, хүнс, хөдөө аж ахуйн байнгын хорооны 2011 оны 5 дугаар сарын 4-ний өдрийн 3 дугаар тоот тогтоолоор байгуулагдаж ажилдаа орсон билээ. Ажлын хэсгийн ахлагчаар миний бие ажиллаж, гишүүд, Улсын Их Хурлын гишүүн Су.Батболд, Ц.Батбаяр, Ц.Сэдванчиг, Д.Энхбат нар ажилласан бөгөөд ажлын хэсгийн мэргэжил арга зүйн туслалцаа үзүүлэх дэд ажлын хэсэг, Байгаль орчин, аялал жуулчлалын яам, Эрдэс баялаг, эрчим хүчний яам, Ашигт малтмалын газар, Усны газар, Мэргэжлийн хяналтын ерөнхий газар, Нийслэлийн байгаль хамгаалах газар, Нийслэлийн мэргэжлийн хяналтын газар зэрэг байгууллагуудын холбогдох төлөөлөл, албан тушаалтнууд болон ажлын хэсэгтэй хамт тухайн сум, дүүрэг, баг, хорооны удирдлага, ажил хариуцсан хүмүүс хамтран ажилласан бөгөөд саналаа бичгээр манай ажлын хэсэгт ирүүлж байсан болно. 

Ажлын хэсэг ажиллах хугацаандаа дэд ажлын хэсгийн гишүүдтэй хамт Байнгын хорооны даргын баталсан удирдамжийн дагуу тодорхой төлөвлөгөө маршрут гарган Туул голын бохирдол, усны нөөцийн тасалдал, хомсдол, түүний шалтгаан болон голын урсацын бүсээс түгээмэл тархацтай ашигт малтмал олборлож буй байдал, мөн урсацын бүсэд барилга байгууламж барьж байгаа үйл ажиллагаатай газар дээр нь танилцах зэрэг 4 чиглэлийн хүрээнд үйл ажиллагаагаа төвлөрүүлэн ажиллалаа. Мөн ажлын хэсэг 2011 оны 5 дугаар сарын 25-нд, 6 дугаар сарын 2-ны өдрүүдэд Туул голын урсацын дагуу явж түүний ашиглалт хамгаалалын байдалтай газар дээр нь танилцсан бөгөөд нийт 3 удаа 5 дугаар сарын 9, 5 дугаар сарын 30-нд, 6 дугаар сарын 7-нд хуралдаж хийх ажлаа төлөвлөн ажлын хэсгийн гишүүд санал солилцож ажлын хэсгээс гаргах дүгнэлт, саналаа нэгтгэн ажиллаж байлаа. 

Ажлын хэсэг 4 дэх хуралдаанаа 2011 оны 6 дугаар сарын 20-ны өдөр хийж гаргасан шийдвэрийн талаар өнөөдрийн Байнгын хорооны хуралдаан дээр танилцуулж байна. 


Уг асуудлаар ажлын хэсгийн гаргасан танилцуулга болон цаашид авах арга хэмжээний шийдвэрийн төслийн саналыг боловсруулж та бүхэнд тараасан байгаа. Та бүхэн танилцсан гэдэгт итгэлтэй байна. Хэлэлцэж буй асуудалтай холбогдуулан ажлын хэсгээс гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 


П.Алтангэрэл: - Ажлын хэсэг ажиллаад ерөнхий ажилласан байдлаа, дүгнэлтээ гаргаад гишүүдэд тараачихсан байгаа. Тийм учраас гишүүд ажлын хэсгийн гишүүдээс асууж тодруулах зүйл байвал асууя. Асуух асуулттай гишүүд. Бүх гишүүд асуух юм байна. Асуултыг ирсэн дэс дарааллаар тавъя. Г.Баярсайхан гишүүн. 

Г.Баярсайхан: - Гишүүдийн энэ өглөөний амар мэндийг эрье. Туул голын ойр орчим бохирдлын талаар ажлын хэсэг гараад дүгнэлтээ гаргасан байна. Би энэ дүгнэлттэй танилцаж байхад нэг зүйл дээр бас анхаарал татаж байна л даа. Жишээлбэл одоо энэ 8 дугаар зүйлд нь Туул ревер коунтри сайд гээд гольфийн талбайн асуудал хууль хяналтын байгууллагын хэмжээнд шалган шийдвэрлэнэ гэж байх юм. Тэгэхээр одоо ямар, энэ гольфийн талбайн ямар хууль зөрчсөн байгаа юм. Үүнийг товч тодорхой нэгдүгээрт хэлнэ үү. 

Хоёрдугаарт, энэ дүгнэлтээр нэг зүйлийг одоо бас өшөө тодруулах хэрэгтэй байна. Нэг зүйл байхгүй байна гэж би хэлмээр байгаа юм. Ерөөсөө энэ Туул голын байгаль орчинд сөрөг нөлөө үзүүлэхээс илүү хүний эрүүл мэндэд яаж сөрөг нөлөө үзүүлж байна вэ гэдэг асуудлыг орхигдуулсан байна гэж би хувьдаа бодож байна л даа. 

Тэгээд би нэг зүйлийг хэлэхэд сая Европ, Баруун Европыг доргиосон нэг шуугиан гарсан байгаа шүү дээ. Escherichia coliгэсэн нэртэй гэдэсний савханцар илэрсэн.За тэгээд энэ Европын холбооны эдийн засгийг ганхуулсан маш их ийм сөрөг үр дагавартай. Эцэс сүүлдээ Европын холбоо, ОХУ-ыг хооронд нь одоо асуудал үүсгэж байгаа ийм асуудал үүссэн байгаа. Үүнийг бол эхлээд огурцинээс гаралтай гэж үзсэн. Сүүлд нь одоо судлаад яваад байсан чинь голын усны бохирдолтой холбоотой болсон байна л даа. Тэгээд Франкфурт Майн гэж гол руу бохироо цутгадаг бохирын байгууламжийн цэвэршилт нь муу байсан байгаа юм. Тэгээд тэр нь одоо миний сая дурдсан еscherichia coliгэж бактер гол руу ороод тэр эргээд одоо өнөөдрийн байдлаар 38 хүний амь насыг хохироосон байна л даа. Тэгэхээр энэ дээр чинь ерөөсөө энэ талаар ямар ч судалгааны материал байхгүй байна. Ямар ч статистикийн тоо алга. Энэ Туул гол цэвэрлэх байгууламжийн орж байгаа энэ дутуу цэвэрлэгдсэн зүйл маань Туул голоос доошхи Төв аймгийн иргэд хэр зэрэг өвчлөлийн байдлаар гаргасан судалгааны тоо байхгүй байна л даа. Энэ тал дээр одоо судлаад гаргасан материал байна уу? Нэгдүгээрт. 
Хоёрдугаарт, энэ Улаанбаатар хотын цэвэрлэх байгууламж өөрсдийнхөө цэвэрлэсэн усыг, саарал усыг Туул гол руу оруулж байгаа. Үүнийг хажуугаар хулгайгаар Туул гол руу асгаж байгаа ийм байгууллагууд байна л даа. Хулгайгаар. Арьс ширний үйлдвэрүүд, хүнсний үйлдвэрүүд. Тэгэхээр эд байгууллагуудтай ямар хариуцлага тооцох талаар энэ зүйл дээр одоо дүгнэлт дээр чинь тодорхой гаргаж өгмөөр байна. 
П.Алтангэрэл: - Ажлын хэсгийг ахлагч хариулаад, нэмэх зүйл байвал ажлын хэсгийн гишүүд дараа нь нэмээд явчих. 
Д.Батбаяр: - Г.Баярсайхан гишүүний асуултад хариулъя. Нэгдүгээр асуулт энэ гольфын талбайн асуудлыг асууж байна. Гольфын талбайг дэмжиж байгаа юм. Нэгдүгээрт манай Монгол Улсад ийм сайхан цогцолбор маш их бага байгаа. Дээр байгаль орчныг, эзэнгүй талбайг бас хамгаалах энэ гольфын талбайг дэмжиж байгаа. Гэвч одоо өөрийн чинь асуугаад байгаа тэр хууль зөрчсөн асуудал, тэр бол байгаа. Сая Улсын Их Хурлын гишүүдээр ахлуулсан ажлын хэсэг, дэд ажлын хэсэг хамтарч, очиж байхад яг одоо энэ газар дээр бас нэлээн бас хэвлэл мэдээллээр гарсан байх. Биднийг оруулахгүй. Харуул хамгаалалт дээр нэлээн асуудал тулгарсан. Тэр гольфын талбай юм байна. Тэр дээр очиход хамгийн асуудалтай байгаа хууль зөрсөн асуудал бол яг гол нь Туул гол руугаа нэлээн ойртсон. Туул гол руугаа маш ойрхон талбай баригдсан байгаа. 
Хоёрдугаарт, тэр бургас, тэр байгаа модыг бол зөвшөөрөлгүйгээр маш олноор ингэж огтолж авсан. Энэ тал дээр бас Мэргэжлийн хяналтын газраас нэлээн акт бичсэн, торгууль тавьсан. Бас шүүгдэж байгаа асуудлууд зөндөө байгаа юм билээ. 
Хоёрдугаарт асуусан, тэр хүний эрүүл мэндийн тал дээр тэр сөрөг нөлөө үзүүлж байгаа асуудал орхигдсон байна. Энэ бол орхигдоогүй. Яах аргагүй одоо манай Су.Батболд гишүүн бид Төв аймгийн Алтанбулаг сумаар очиход Алтанбулаг суман дээр хөдөлмөрчидтэй уулзсан. Энд хүний эрүүл мэндийн асуудал ерөөсөө битгий хэл зөвхөн одоо мал уух ус бол боломжгүй болсон, загас бол байхгүй болсон шүү дээ ер нь. Хамгийн гол нь энэ дээр хөдөлмөрчид юу гомдол гаргаж байна вэ гэвэл олон жил ярьдаг. Эцсийн хариу бол ерөөсөө тэгээд л яриад л торгууль тавигдад тэгээд дуусдаг. Тэгээд 10 жил ингээд болж байна. Одоо бас л та нар маань ирлээ. Яриад л энэ чигээрээ үлдэх юм биш биз дээ гэж санаа зовж байгаа. Тугалж байгаа тэр тугалынх нь, тэр хурга, ишиг нь нүдгүй гарч байна, хөлгүй гарч байна. Энэ бол өөрөө маш их бохирдсоны шинж тэмдэгдэг. Энэ дээр судалгаа, нэлээн олон судалгаа авсан байгаа. Тэр байх хэвийн хэмжээнээсээ 40 дахин илүү, 30-аас 40 дахин илүү бохирдсон байгаа. Хүний эрүүл мэндийн асуудал дээр маш тийм ноцтой асуудлууд явагдаж байгаа. Энийг бол бид нар бас хоёр удаа очиж газар дээр нь очиж судалж үзсэн. 
П.Алтангэрэл: - Су.Батболд гишүүн бас хариулчих. Тэгээд нэмэх зүйл байвал Г.Баярсайхан гишүүн дараа нь нэмээд асуучихъя. 
Су.Батболд: - Энэ Улаанбаатар хотын цэвэрлэх байгууламж бол ерөөсөө ажиллахгүй байгаа юм билээ. Яг тэр гарч байгаа тэр бүх л хор тэр чигээрээ Туул голд, Туулын голын нэртэй урсац байгаа урсацаас илүү том тийм бохирын гол цутгаж байгаа байхгүй юу. Тэрэнд ямар, тэнд нэг хувийн ч цэвэрлэгээ байхгүй байгаа байхгүй юу. Эд нар юу гэж хэлэх юм. 98.0 хувь цэвэрлэж байгаа гэж хэлнэ. Бүр 1.0 хувийн ч цэвэрлэгээ байхгүй юу. Яг тэр чигээрээ Туул голын өөрийнх нь урсгалаас илүү том гол Туул голоос цутгаж байна. Тэгэхээр бид нар юу гэж хэлэх гээд байгаа юм бэ гэхээрээ энэ байдлыг анхаарч, энэ чинь бол бидний эрүүл мэнд шүү дээ. Тийм учраас энийг маш хурдан засаж сайжруулах ёстой гэж. 
Тэгээд хамгийн их хэлмэгдэж байгаа нь Төв аймгийн Алтанбулаг, Өндөрширээт, Лүн сум. Энэ чинь Заамар өнгөрөөд Орхон голд цутгаталаа энэ Туул голын бохир чинь цэвэрлэгдэхгүй байгаа байхгүй юу. Орхон гол бараг тэр чигээрээ цутгаж байгаа. Үмхий самхайтайгаа. Нарийн судалга хийх хэрэгтэй. Жишээ бол сая хэлж байна. Тэр малаас өвчтэй төл гардаг. Хавар болонгуут маш их хордлого гардаг, мал их хорогддог гээд. Хүмүүс нь бол яах вэ дээр уухгүй л байгаа юм л даа. Гэхдээ голын хөндийгөөс жаахан худаг маягийн юм ухаад, тэндээсээ усаа ууж байгаа байхгүй юу. Тэгэхдээ хүмүүст яаж нөлөөлж байгаа юм, хэдэн жилийн дараа ямар хавдар юу гарахыг нь мэдэхгүй л дээ. Ийм юм байгаа юм. 
Гольфын талбайн хувьд бол яг тэр үмхий ус урсаж байгаагийн доод талд, яах вэ тэр чинь дээрээс хөөгдөөд доошоо ирсэн юм билээ л дээ. Гэхдээ бид нар бол байгалийг хамгаалж байна гэж яриад манайхан бол яадаг вэ гэхээр сүйтгэдэг шүү дээ. Түлдэг, хугачдаг, хэмхчдэг, баас шээс болгодог. Би тэр гольфын талбай дээр очоод илүү хүмүүсийн амралт зугаалгад зорилсан илүү байгалийг сайжруулсан тийм аятайхан зүйл харагдсан. Зүгээр тэр химийн бордоог нь мэдэхгүй юм. Тэгэхдээ энийг бол би байгаль орчны хяналтыг нь сайн тавиад ажиллуулах юм бол энийг одоо хууль зөрчиж байна гэж хавчиж, хяхаж, хөөж туухаасаа илүүгээр хяналтаа сайн тавид Улаанбаатарчуудын хувьд тийм орчин үеийн шаардлага хангасан тийм байдлаар нь ажиллуулах нь зүйтэй юм байна гэсэн тийм шийдэлд хүрсэн.

П.Алтангэрэл: - Г.Баярсайхан гишүүн тодруулчих. 
Г.Баярсайхан: - Би зүгээр танай энэ ажлын хэсгийн гаргасан дүгнэлтээр нэг л зүйлийг одоо улам тодруулмаар байгаа юм л даа. Нэг зүйлийг тодруулмаар байгаа юм. Ерөөсөө танай ажлын хэсгийн гол дүгнэлт бол энэ байгаль орчин сүйдсэнээсээ илүү Монголчууд бидний эрүүл мэнд маш их ноцтой нөхцөл байдалд хүрсэн байна. Эрүүл мэндэд аюул учирч байна гэдэг талаас нь харах ёстой байхгүй юу. Тэгээд харж байхад ерөөсөө байгаль орчин илүү. За Байгаль орчны байнгын хороо учраас байгаль орчиндоо анхаарал тавилгүй яах вэ. Би танд хэлье. Эрүүл байгаль эрүүл мэнд хоёр нягт холбоотой байдаг юм. Тэгэхээр та бүхэн нэг зүйлийг орхисон байна. Үүнийгээ илүү тодруулах зайлшгүй шаардлагатай. Одоо ялангуяа та Төв аймгийн гишүүн. Төв аймагт тодорхой байгаа шүү дээ. Улсад гэдэсний халдварт өвчин, суулга өмнөх жилүүдэд 10-аас 20 хүн өвчлөөд ирдэг байсан. Энэ бол энэ жил нэмэгдсээр байгаад одоо бүр 60 хүртэл гэж нэмэгдсэн байгаа. Тэгэхээр би одоо та нарын зүйл дээр нэг л зүйл сонсмоор байна л даа. Энэ чинь ерөөсөө шууд цэвэрлэх байгууламжийн үйл ажиллагаатай энэ гэдэсний өвчлөл шууд хамааралтай байна гэдгийг л хэлүүлэх гээд байна шүү дээ. Гол дүгнэлт энэ байх ёстой. 
Тэрний дунд нь байгаль орчин, малын өвчлөл сая Кёкүшюзан яриад байх шиг байна. Тэгэхээр энд бол Эрүүл мэндийн яамнаас хүн байна уу? Эрүүл мэндийн улсын байцаагч байна уу? Байхгүй байна шүү дээ. Бүрэн дүүрэн ажиллах хэрэгтэй байна л даа. 
Су.Батболд: - Бид бол байгаль орчных нь үнэлгээ дүгнэлтийг л гаргах хэрэгтэй. Ер нь мэдээж энэ бол нөлөөлж байгаа нь ойлгомжтой зүйл. Энэ тэгээд дахиад Засгийн газрын. Бид дүгнэлтдээ эрүүл мэндийн талаар нь анхаарах ёстой гэдэг дүгнэлт оруулж болно л доо. Бололгүй яах вэ. 
П.Алтангэрэл: - Байнгын хорооноос гарах шийдвэрт энэ асуудлаар бас тодорхой нэг заалт болгож оруулаад яасан нь зүйтэй л дээ. За Р.Буд гишүүн. 
Р.Буд: - Баярлалаа. Өнөөдөр их л өргөн бүрэлдэхүүнтэй ажлын хэсгээр энэ асуудлыг авч хэлэлцэж байна л даа. Хангалттай хүмүүс ирсэн байх шиг байна. Зүгээр үр дүн бол туйлын хангалтгүй байх юм. Байнгын хороон дарга аа энэ дээр манай Байнгын хороо нэгэнт ач холбогдол өгч ажлын хэсэг гаргасан юм бол энэний үр дүнг нэг тооцдог болмоор байна. Энэний өмнө иймэрхүү ажлын хэсэг нэлээд хэд байгуулагдаж байсан. Харамсалтай нь одоо ийм маягаар ярьдаг. Тэгээд эхнээсээ албан шаардлага өгдөг. Тэгсхийгээд үр дүн их тааруу байх юм. Энэ дээр чинь гэсэн ажлын хэсгийн дүгнэлтэд өмнө нь ярьж байсан зүйлүүд мөн л байна. Жишээлбэл одоо энийг ярихад чинь би Байгаль орчны сайдын их л бухамдсан л даа. Өнгөрсөн жил байгаль орчны чиглэлээр хийсэн ажлын тайланг Байгаль орчны сайд Улсын Их Хурал дээр тавьсан. Тэр үед Л.Гансүх сайдын таны энэ суудалтай холбоотой асуудлыг чинь энэтэй холбогдуулж ярина шүү гэж хүртэл хэлж байсан шүү дээ, Улсын Их Хурал дээр. 

Холын юм яриад яах вэ, ойрынхоо Туул, Сэлбэ хоёрыг хамгаалаач гэж ярьж байна. Өнөөдөр байж байгаа байдал бахь л хэвээрээ байж байна шүү дээ. Нөгөө цэвэрлэх байгууламж нь ажилладаггүй. Нөгөө загас жараахай нь үхсэн, нөгөө мал аж ахуйд хохирсон хохирол нь хэвээрээ. Тэгэхээр энэ дээр одоо дорвитой арга хэмжээ авах хэрэгтэй. Манай хотын нөхдүүд байх шиг байна. Мэргэжлийн хяналтын байгууллагын улсууд байна. Байгаль орчны улсууд нь оролцож байх шиг байна. Тэгэхээр одоо дарга минь энэ дээр бүр өөрчлөлт гаргаач. Эсвэл байнгын ажлын хэсэг эндээсээ байгуулдаг юм уу, хяналт тавьдаг. Зөвхөн энэний төлөө. Шаардлагатай гэвэл дэд хороо байгуулдаг ч юм уу. Энэ чинь Утаагүй Улаанбаатар болгоно гээд бид нар чинь нэг дэд хороо байгуулсан биз дээ. Тэрнээс чинь дордохгүй ач холбогдолтой зүйл бол энийг Улаанбаатарыг тойрон урсаж байгаа хоёр амьд ус байна шүү дээ. Хэрвээ энэ Туул гол тасраад, Сэлбэ тасарвал Улаанбаатар хотын хувь заяа тэгээд ер нь үндсэндээ тэгээд л. Тэгээд л нэг хөөрхийлөлтэй болно. Энэ Богд уулын хувхайрсан унанга мод шиг болно шүү. Яг бодит байдал нь энэ шүү дээ. 
Тэгээд энэтэй холбогдуулаад одоо би зүгээр гишүүд бол хөөрхий ажилласан байна. Ялангуяа Төв аймгаас сонгогдсон манай Су.Батболд гишүүн энэ тэр бол түрүүн ч одоо энэ асуудалд нэлээн дуу хоолойгоо хүргэж яриад байсан л даа. Өндөрширээт сум, Алтанбулангийн ард иргэдээс нь байнга хүсэлт тавьдаг юм шиг байгаа юм. Маш хүнд байна гээд. Тэгээд үзэж харж, дүгнэлт нь гарч. Одоо энийг хэрэгжүүлэх тал дээр үнэхээр бүр нэг дорвитой арга хэмжээ авахгүй бол энэ болохгүй ээ. Энэ дээр бид нар одоо байгаль орчин маань жилд хэдэн га газрыг ч билээ тусгай хамгаалалтад аваад ингээд юм ярьдаг байх. Харамсалтай нь энэ хажуудаа байгаа юм аа хамгаалж чадахгүй холын юм бол одоо тэгээд байхгүй шүү дээ, яг үнэнийг хэлэхэд байхгүй байгаа байхгүй юу. 
Тэгэхээр үүнтэй холбогдуулаад хоёр гурван зүйл асууя. Нэгдүгээрт нь, цэвэр байгууламж ажиллаж байгаа юм уу, ажиллахгүй байгаа юм уу. Энэ хотын нөхдүүд хэлээч. Өнгөрсөн жил бид нар ухаандаа би Улсын Их Хурал маш тодорхой санал хэлж байсан. Энэ нэг арьс ширнийхээ үйлдвэрүүдийг гаргаачээ. Эсвэл тэр технологийнх нь дагуу тэр усыг нь цэвэрлээч. Тэгнийх нь дараа тэр цэвэрлэх байгууламжаар дамжуулж гол руу оруулаачээ гэдэг асуудал ярьсан. Энэ одоо ямар хэдэн хувьтай явна вэ? Ямар үр дүн гарав. Хотоос ямар арга хэмжээ авав гэсэн нэг асуулт байна. 
Хоёрдугаарт нь, Туул голын дагуу одоо сүүлийн үед яах вэ бас соёл иргэншлээ дагаад сайхан барилга байшингууд баригдаж байна. Би энд олзуурхаж байгаа, хотын иргэний хувьд, нэгдүгээрт. Хоёрдугаарт, инженер хүний хувьд байх л зүйл. Харамсалтай нь энэнээс гарч байгаа тэр бохир яг тул гол руу холбогдохгүй байж, энэ амьд ус руу холбогдохгүй байж чадаж байна уу? Эсвэл нөгөө хөрсөнд шингээдэг, химийн бодисоор шингээгээд, ингээд хөрсөнд нь шингээгээд амар сайханд нь жаргааж байгаа юу. Одоо энэ Яармагийн гүүрний цаагуур баахан хороолол босож байна шүү дээ. Энэний бохир яаж байгаа вэ? Энэ урд одоо ерөөсөө энд Зайсанд баригдсан хорооллуудын бохирууд үнэхээр цэвэрлэх шугамаараа ганц грамм бохир ус гадагшаа гарахгүйгээр холбогдож чадаж байгаа юу. Энэ дээр хот ямар хяналт тавьж байна уу гэсэн хоёр дахь асуулт байна. 
Гуравдугаарт нь, бас нэг зүйл зүгээр энэтэй нэг их холбоотой биш ч гэсэн бас нэг зүйл байна. Би саяхан энэ хойшоо зуслан руу явж үзлээ. Энэ Сэлбийн чинь одоо ерөөсөө тэр голынх нь гольдролд битүү айл буучихсан юм байна шүү дээ. Одоо өнөөдөр зүгээр энэ цаг уурын прогнозоор 7, 8 хоног бороо байнга орох ийм төлөвтэй байна. Тэгэхээр энэ айл өрхийг энэ усны үерээс хамгаалах. Дээр нь энэ өнөөдрийн ярьж байгаа асуудалтай огт хамааралгүй асуудал биш. Гэр хороололд ямар байж үзээгүй биш дээ. Тэнд чинь одоо бүх юмаа угааж арчиж байгаа шүү дээ. Тэрийг чинь гаргаад л асгаж байна. Гол руу орж байна. Тэгэхээр энэ хоёр зүйл. Энийг одоо ер нь цаашдаа хот маань яая гэж үзэж байгаа юм. Сая би тэр 7 буудал, одоо Дамбадаржаагийн гүүрний тэр хавьцаа зүгээр зорьж очсонгүй. Тэнд одоо гольдролыг шахаж байгаа юм уу, яаж байгаа юм, эсвэл хувийн улсууд хөөрхий үерээс өөрсдийгөө амиа хамгаалж байгаа нь тэр юм уу хоёр гурван трактор оччихсон нэг далан хиймээр аядаж байх юм. Эсвэл одоо тэр хойноос ирэх ус нь тийм нарийн далангаар багтана гэж инженерийн тооцоо гарсан юм уу. Эсвэл тэр улсууд одоо хувийн арга хэмжээ авч байгаа царай нь тэр юм уу? Эсвэл ер нь одоо цаашдаа энэ гол гольдролд бууж байгаа айлуудаа яах юм бэ? Энэ бол одоо маш их урхаг тарьж байгаа. Байгаль орчныг бохирдуулахад ихээхэн сөрөг нөлөөтэй. Дээр нь хүн ардын аюулгүй Улаанбаатар ажиллаж амьдрахад нхь туйлын зохисгүй арга хэмжээ болж байна гэж үзэж байна. 
Эцэст нь нэг зүйл байна. Энэ арьс ширний үйлдвэр одоо их хохирол учруулж байгаа гэж байгаа. Тийм ээ. Энийгээ одоо яг хэзээ зогсоох юм. Эсвэл хэзээ стандартын болгож тэр усыг нь, одоо эцэст нь бас дахиад асуухад тэр усыг нь цэвэршүүлээд, тэр цэвэрлэх байгууламжийг нь тоног төхөөрөмжтэй холбож чадах вэ? 
Бас нэг зүйл байна. Энэ карьерүүд байгаа. Карьерүүдийг бид олон жил ярьж байгаа. Карьерт хоёр зүйлийн юм байна. Нэгдүгээрт нь, тэр голын гольдролыг өөрчлөөд урсацыг нь одоо тааруу болгоход маш их нөлөөлж байна. Хоёрдугаарт нь, баахан цүнхээлүүд үүсэж байгаа. Хүүхдүүд чөлөөт цагаар очиж одоо тэр мэдэхгүй цүнхээлд нь орж нас барах явдал их гарч байна. Гуравдугаарт нь, та бид ихэнхи нь барилгын инженерүүд байх шиг байна. Энэ дотор инженер улсууд бий байх. Энэ голын голын хайрга чинь барилгын материалд таардаггүй гэдэг стандарт бий шүү дээ. Энэ олон жилийн өмнө батлагдчихсан эд. Батлагдсан эд. Өөрөө таардаггүй. Голын хайргаар хийдэг бетон гэж бараг байхгүй. Энэ мөлийчихсөн чулууг чинь зөвшөөрдөггүй. Гэтэл өнөөдөр энэ голоос авсан хайргаар одоо ихэнхи голдуу энэ барилгын хийц материалыг бэлтгэж байна шүү дээ. 
Ингээд одоо энэний стандартын бус, энэний бохирдолт ихтэйгээс, энэний чанаргүйгээс болоод байшин барилга нурвал хэн хариуцах юм бэ өнөөдөр. Хэн хариуцах вэ гэсэн ийм асуултууд байна. 
Ингээд би Байнгын хорооноосоо бас нэг хүсэхэд дараа нь зүгээр санал сонсох билүү. Санал дээр хэлэх үү. 
П.Алтангэрэл: - Ер нь би бас Р.Буд гишүүн түрүүн асуусан. Тэр дээр ганц зүйл нэмээд хэлчихье. Энэ урьд нь Туул голын асуудлаар нийслэлийн түвшин, яамны түвшинд, Засгийн газрын түвшинд, мэргэжлийн хяналтын байгууллагын түвшинд маш олон ажлын хэсэг гарч ажиллаж бас тодорхой шийдвэрүүдийг гаргаж байсан юм билээ. Харамсалтай нь явдаг, ажилладаг, гаргасан шийдвэр нь хэрэгждэггүй ийм байдалд явсаар байгаад өнөөдрийг хүрч байгаа учраас Байгаль орчны байнгын хороо энэ зүйлийг анхааралдаа авч ерөөсөө Байнгын хорооны зүгээс ажлын хэсэг гаргаж тодорхой шийдвэр гаргая гэдэг үндсэн дээр ажлын хэсэг томилсон юм. 
Тэгэхээр өнөөдөр бид энэний дараа саналаа гишүүд маань хэлнэ. Ирэх долоо хоногийн Байнгын хорооны хурлаар бид эцсийн шийдвэрээ гаргана. Өнөөдрийн ажлын хэсгийг сонсчихоод. Энэ дээр бид маш тодорхой эзэнтэй, хугацаатай, тодорхой үүрэг даалгаваруудыг өгсөн ямар нэгэн шийдвэр гаргана. Энэ шийдвэрээ хэрэгжүүлэх ажлыг тасралтгүй зохион байгуулна. Тэгээд Их Хурлын Байнгын хорооноос гаргасан тогтоол шийдвэрийг биелүүлдэггүй төрийн албан хаагчид байх юм бол тэд нарыг тэгээд одоо ажиллуулахгүй юм уу гэдэг дээр нь хүртэл ярьж байж энэ асуудлыг цэгцлэхгүй бол болохгүй байгаа юм. Тэгэхээр энэ байнгын хорооны ажлын хэсгийн дүгнэлт дээр их сайн асууж, их сайн санал бодлоо манай гишүүд хэлээрэй. Та бүхний санал бодол дээр үндэслэж бид тогтоолынхоо төслийг боловсруулж дараагийн хурал дээр та бүхэнд танилцуулж батлах юм шүү. 
Дараагийн асуудлууд дээр холбогдох байгууллагууд. Ч.Бат дарга хариулаад явчих. 

Ч.Бат: - Та бүхэнд энэ өдрийн мэндийг хүргэе. Тэгэхээр хоттой холбоотой хоёр гурван асуудал дээр хариулъя. Төв цэвэрлэх байгууламжийн хувьд үйл ажиллагаа нь явагдаж байгаа. Цэвэрлэгээний цэвэршүүлж байгаа, бохир усыг цэвэршүүлж байгаа түвшин бол ер нь яах вэ жилийн дунджаар аваад үзэхэд 84.0, 85.0 хувьтай байгаа. 
За зарим үед бол 90 хүрдэг, 95 орчим хувь хүрдэг. Заримдаа одоо ингээд 10 орчим пунктээр буурдаг. Тэр нь бол арьс ширний үйлдвэрүүдийн ажлаас шууд хамаардаг юм. Тэгэхээр Харгиа гэж арьс ширний үйлдвэрүүдийн цэвэрлэх байгууламж байсан. Энэ цэвэрлэх байгууламжийг одоо хувьчилсан байсныг одоо тэр эзэшигч хүмүүсийнх нь саналыг одоо ярилцаж зөвшилцсөний үндсэн дээр одоо хотод өнгөрсөн жил шилжүүлж аваад, хотын төсвөөс тодорхой хэмжээний хөрөнгө мөнгө гаргаад, эхний ээлжинд засвар шинэчлэлтийг хийсэн. Гэхдээ тэр засвар шинэчлэлт өнөөдөр жигдрээгүй байна. Хүчин чадал нь угаасаа бага байдлаар хийсэн. Тэгээд тэнд байгаа бүх үйлдвэрүүдийг цагийн горимд оруулаад, тэр боловсруулах арьсных тооны лимитэд квот гаргаад ингээд одоо туршилтын журмаар явж байгаа. Одоо бүрэн дуусаагүй. Зарим үед сайн цэвэрлэж чадахгүй байдалтай. Тэгээд дахиад одоо тэр. Ер нь тэрийг бол иж бүрэн арьс ширний үйлдвэрүүдийн цэвэрлэх байгууламжийг иж бүрэн шинэчлэх ийм шаардлага байгаа л даа. Гэхдээ 2010 онд хотоос шийдвэр гаргаж одоо эмээлт орчимд энэ арьс ширний үйлдвэр, ноос ноолуурын чиглэлийн ийм үйлдвэрүүдийн цэвэрлэх байгууламж байгуулах ийм газрын байршлын хувьд шийд гарсан. 
Тэгээд одоо ер нь хөрөнгийн эх үүсвэр одоо бас хайж байна гэж ярьж болох юм. Бас гадаадын зээл тусламжид хамруулах саналуудыг холбогдох газруудад оруулсан ийм байдалтай байгаа. 

Төв цэвэрлэх байгууламжийн хувьд бол огт 100 хувь цэвэрлэхгүй огт цэвэршээгүй Туул голд хотын бохирыг тэр чигээр нь хийж байна гэдэг бол арай үгүй л дээ. Ер нь дундажаар 85.0 хувьтай байгаа гэж хэлэх байна. Төв цэвэрлэх байгууламжаар бол тэр технологийн шинэчлэл хийх шаардлагатай. Энэ Байнгын хорооноос гаргах тогтоолын төсөл дээр саналаа, хотын холбогдох байгууллагууд саналаа өгсөн. Саналын хувьд зөрүүтэй зүйл байхгүй. Энэ дээр ингээд энэ төв цэвэрлэх байгууламжийн технологийн шинэчлэл, энэ арьс ширний үйлдвэрүүдийн цэвэр байгууламж гээд энэ бүх асуудлууд энд туссан байгаа гэж. Тэгээд энд бас шийдэгдэх гарц гарч байна гэж ойлгож байна. 
Туул голын дагуу баригдаж байгаа энэ барилга объектууд бол шугам сүлжээнд холбогдсон уу гэж. Жишээлбэл Зайсан ч гэдэг юм уу, энэ ашиглаж байгаа бүх юмнууд бол бохирын шугам сүлжээнд холбогдсон байгаа. Яармаг хавьцаа баригдаж байгаа тэр барилгуудын хувьд бол төлөвлөлтөөрөө одоо бол холбогдоогүй. Төлөвлөлтөөр бол холбогдох зураг төсөл нь хийгдсэн байгаа. Ер нь бол одоо голын дотоод гадаад хамгаалалын бүсэд бохирын шугам сүлжээнд холбоогүйгээр барилга объект барихыг хориглосон байдаг. Ингээд бид судалгаа гаргаж үзсэн. Улаанбаатар хотод бол одоо Гачууртаас эхлээд Сонгино хүртэл нийтдээ 312 объект өнөөдөр байна. Энэ Туул голын ундны усны хамгаалалтын бүсэд. Үүнээс огт зөвшөөрөлгүй 147 байдаг юм байна. Зөвшөөрөлтэй 165 байдаг. Ингээд энэ 165 дотор хашаатай 49, тодорхой барилга барьсан 55, хоосон байгаа 61 гээд ингээд үндсэндээ бол нийтдээ 55 объект одоо яг баригдсан байдалтай байгаа. Энийг усны тухай хуулийн дагуу усны хамгаалалтын бүсээс одоо гаргах, тэгэхдээ эхний ээлжинд энэ хашаа барьсан, объект байгаа ч юм уу, зөвшөөрөлгүй энийг бүгдийг одоо гаргах, зөвшөөрөлтэй барилгуудын хувьд бол бүгдийг нь дүүргийн зөвшөөрөлтэй байсан, энийг нийслэлийн Засаг даргын захирамжаар бүгдийг нь хүчингүй болгосон. 
2010 онд нийслэлийн Засаг даргын захирамж гаргаж бүгдийг одоо хүчингүй болгосон байгаа. 703 гэсэн дугаартай захирамж гаргаж. Тэгэхээр энэ захирамжыг хэрэгжүүлэх ажлын хэсгийг хотоос бас байгуулаад бид ажиллаж байна. Зарим объектууд бол одоо жишээлбэл Гачууртаас гэхэд ганц нэг объектууд Туул-1 бохирын шугамд шууд холбож бохирын шугам хийж байгаа. 
Голын дагуух байрлалтай баригдсан объектуудын хувьд иймэрхүү байдалтай байна. Сэлбэ гол дагуу, сав газар айл өрх олноор суурьшиж байгаа. Энэ дээр тэр сая Р.Буд гишүүний хэлсэн тэр даланг бол одоо хотын хөрөнгө оруулалтаар. Тэр бас нэлээд олон айл өрхийг эрсдэлээс хамгаалах зорилгоор Дамбадаржаагийн цагдаагийн постоос хойш 2.8 километр хэмжээнд. Баруун талаар нь далан барьж байгаа. Ингэснээр нэлээд олон айл бас үрийн аюулаас ангижрах ийм боломжтой болно. Ер нь голын гольдролд буусан, үерийн аман дээр буусан айл өрхийг ер нь нүүлгэх, шилжүүлэх ийм арга хэмжээг цаашдаа авах ёстой. Тэр дээр бол голын сав гольдрол дээр ямар нэгэн тийм хороолол, барилга төлөвлөсөн зүйл бол байхгүй. Энийг хотын ерөнхий төлөвлөгөөгөөр энийг шинэчилж боловсруулж байгаа гэж хэлэх байна. 
П.Алтангэрэл: - Р.Буд гишүүн болсон уу. 

Р.Буд: - Тодруулах юм байна. Тэгэхээр энэ цэвэрлэх байгууламжийг сая 80.0-аас 85.0 хувь гэлээ шүү дээ. Тэгэхээр энд шал өөр юм яриад байна шүү дээ. Тэнд одоо энэ ажлыг шалгасан гишүүд болохоор бараг тэр аяараа бохир ус нь цутгаж байгаа. Тэгэхээр энэ хоёрын чинь алинд нь итгэх вэ? Эрх биш бид нар чинь Улсын Их Хурлын гишүүд, энэ ажлын хэсэг байгуулагдаад, цаг зав гаргаад, ингээд хөдөлмөрчдийн эрх ашгийн төлөө, улс орны эрх ашгийн төлөө очоод шалгасан улсуудаа бид нар итгэхээс биш яах вэ? Энэ чинь шал өөр, нэг ширээний хоёр талд сууж байгаад хоёр өөр юм ярьж байна шүү дээ. Тэгэхээр аль нь үнэн бэ? Энэ дээр шалгасан гишүүд яриач. 84.0, 85.0. Заримдаа 90.0 хувь хүрдэг гэж ярьж байна. 
Хоёрдугаарт, энэний өмнө байгаль орчны байцаагч нараас одоо торгууль төлөөс тавьж, холбогдох арга хэмжээ авсан байх. Энэний биелэлт хэдэн хувьтай байдаг юм. Өнөөдөр одоо хяналтын байгууллагаас байна уу. Байгаль орчны яамнаас. Мөн одоо бусад хяналтын чиглэлээр тавьсан байгаль орчны байцаагчийн өгсөн үүргийн биелэлт хэдэн хувьтай байна вэ? Байцаагч нар ер нь тавьсан шаардлагаа биелүүлэхийн төлөө явж ажиллаж чадаж байна уу? Эсвэл хүндрэл бэрхшээл байна уу? Энүүгээр бодитой юм хэлээч. 
П.Алтангэрэл: - Хэн хариулах вэ? За Мэргэжлийн хяналт. 

Б.Чинзориг: - Р.Буд гишүүний асуултад хариулъя. Ернь Мэргэжлийн хяналтын ерөнхий газраас арьс шир, ноос ноолуур үйлдвэрүүдийн бохир ус цэвэрлэх байгууламжийн үйл ажиллагаанд удаа дараа холбогдох байгууллагууд бид албан шаардлага өгдөг. Эдгээрийн хэрэгжилт харамсалтай нь өнөөдөр биелэлт хангалтгүй байгаа. Яагаад гэвэл урьдчилсан цэвэрлэх байгууламж, одоо Харгиаг, урьдчилан цэвэрлэх байгууламж, нийслэлийн өмчит үйлдвэрийн газар болгоод 2 тэрбум төгрөгийн хөрөнгө оруулалтын үйл ажиллагаа хийгдээд туршилтын үйл ажиллагаа өнөөдөр явагдаж байгаа боловч энэ үйл ажиллагааны үр дүн тодорхой харагдахгүй байгаа юм, өнгөрсөн хоёр жилд. Энэ бол бидний тавьж байгаа шаардлага биелэгдэхгүй байна гэж үзэж байгаа нэг үндэс байгаа юм. 
Гуравдугаарт бидний тавьж байгаа бас нэг асуудал бол төв цэвэрлэх байгууламж, тэр дундаа ганцхан төв цэвэрлэх байгууламж биш Налайх, Городокийн чиглэлд байгаа цэвэрлэх байгууламжуудын үйл ажиллагаа өнөөдөр үндсэндээ бараг ажиллахгүй байна гэж хэлж болохоор байгаа. Энийг ажлын хэсгийнхэн өөрсдөө явж газар дээр нь үзсэн. Ийм байгаа. 
Төв цэвэрлэх байгууламжийн хувьд хөрөнгө оруулалт, засвар технологийн ажлууд нэлээн хийгдэж байгаа боловч бас л мөн тодорхой үр дүн харагдахгүй байгаа. Тийм учраас цэвэрлэгээний түвшинг өнөөдөр ингэж хувилж үзнэ гэдэг бол тийм үндэслэлтэй асуудал бас биш болж харагдаад байгаа. Ингэж хариулмаар байна. 
П.Алтангэрэл: - Ц.Цэнгэл гишүүн. 

Ц.Цэнгэл: - Би ерөнхийдөө энэ асуудалд манай хот маань энэ ирж байгаа агентлагууд маань ерөнхийдөө тэгээд нэг дассан, ингээд байж л байдаг гэсэн байр суурьтай байгаа юм болов уу даа. Ер нь бас энэ дээр чинь хотоос эрх бүхий улсууд, агентлагийн эрх бүхий улсууд ирэх ёстой гэсэн шаардлагыг эхнээс нь тавиад байгаа юм л даа. Ер нь Байнгын хороонууд дээр бол салбар хариуцсан сайд нар, дэд сайд нар ирж асуултад хариулдаг. Хотод бол энэ бол жаахан өөрөөр, энэ байдлыг манайхан, Байнгын хороо эсвэл зар өгч чадаагүй юм уу. Иймэрхүү байдлыг бас шүүмжлэлтэй хандаж байна. Яагаад гэвэл энэ улс орны хэмжээнд ерөнхийдөө бол томоохон асуудал болоод байгаа шүү дээ энэ чинь. 
Өнөөдөр одоо тэр загас жараахай үхэх нь битгий хэл эрүүл мэндээрээ хүмүүс хохирох болчихсон ийм байдалтай асуудлыг хэлэлцэж байхад эрх бүхий улсууд нь ирж тодорхой асуултад хариулах ёстой. Тэгээд энэ асуудлыг одоо бас тэр байдлаар авч хэлэлцэхгүй байна. Тийм учраас энэ учир дутагдал байна гэдгийг бас анхааруулъя гэж бодож байна. 
Энэ гишүүд бол ерөнхийдөө ярьчихлаа. Санал бол бүгд адилхан. 167 км цаана, би зориуд мэргэжлийн улсууд энэ усны шинжилгээ хийлгэсэн юм. Тэр Цогт хун тайжийн балгас байдаг. Одоо бол Барбулан гэж ярьдаг. Нөгөө Халуун салхи дээр гардаг тэр үзэсгэлэнт сайхан газар. Тэнд одоо загас жараахай үхээд. 167 км-ын цаана. Ингээд энэ улсны чинь бохирдол бол үнэхээр одоо өндөр байна гэсэн ийм асуудал яригдаад байдаг юм. Л.Гансүх сайд алга байна. Байгаль орчны яамнаас хэн байгаа юм. Төрийн нарийн. Адъяа байгаа юм уу. 
Тэгэхээр энэ асуудлыг яах вэ одоо Туул голыг цэвэрлэе гээд. Томоохон концепцийн гэрээний дагуу төслүүд орж ирэхээр тэрийг нь одоо зөвшөөрөхгүй, хаахгүй ингээд дэмжихгүй ийм асуудал ерөөсөө хаана хаанаа байх юм. Энэ дээр одоо Байгаль орчны яам харьцангуй харин энэ төслийг дэмжсэн байна лээ. Эрдэс баялаг, эрчим хүчний яам нь дээр энэ асуудал нь бас удаашралтай яваад байдаг. Тэгээд Төрийн өмчийн хорооны ажлын хэсэг нь одоо энэ төсөл арга хэмжээ нь бол хуучных байна, 2007 оных байна гээд. Тэр технологи мэддэг хүн тэгж хариулдаг юм уу. Төрийн албан хаагч өнөөдөр технологийн горимыг хуучин шинэ гэж ялгадаг болжээ. Энэ одоо өөрийнхөө мэдлэгийг яаж харуулж байгааг л мэдэж байгаа шүү дээ. Тэр чинь дэлхий дээр гардаг хоёрхон л тийм нөхцөлөөр явагддаг цэвэрлэхийн үйл ажиллагааг. Гэх мэтчилэн иймэрхүү байдал хаа хаанаа төрийн албан хаагчдад байна. Маш их юм мэдэрдэг. Тэгээд одоо аль болохоор улс орны хөгжлийг ингээд хаадаг. Тэр нь одоо юу бодоод байдаг юм. Энэ нь надад ашигтай юм. Энэ хэнийг юм, юу байдаг юм гэсэн ийм л байр сууринаас ханддаг болчихож. Нийт төрийн албан хаагчдын байр суурь. Энийг одоо ер нь бас хаа хаанаа анхаарвал дээр байна. 
Тэгээд энэ цэвэр байгууламж бол Испанийн юугаар, би өөрөө Төрийн нарийн байхдаа энэ Улаанбаатар хотын цэвэрлэх байгууламжийг цэвэрлүүлэх, 25 сая доллар байх аа Ч.Бат аа, тэрний юугаар одоо дөнгөж цэвэрлэх болсон. Одоо өсөн нэмэгдэж байгаа, Улаанбаатарын хүн ам өсөн нэмэгдээд байна шүү дээ. Энийг хийхэд одоо та нар бол өнөөдөр бидний яриад байгаа юмыг хийж чадахгүй. Төсөв гайгүй болж байна гэхэд хүн амынхаа эрүүл мэндийг бодоод томоохон төслүүдийг, тэр Налайх, тэр Городокийг. Энийг яриад байх юм бол алга байна. Энэнийхээ төслийг оруулж ирээд ийм цэвэрлэгээ хийе. Өшөө одоо тэр нээлттэй бодлогоор энэ усыг цэвэрлэх тийм том төслийн уралдааныг зарлая гэсэн ийм юмаа хиймээр байна шүү дээ. 
Хоёрдугаарт нь, энэ дүгнэлтээс харж байхад далан дотор ороод ирсэн юмыг энэ мэргэжлийн хяналтын байгууллага ер нь юу гэж үздэг юм бэ? Ер нь эцсийн эцэст энийг тэнд барьж байгаа барилга байгууламжийн компаниудын буруу биш. Тэрэнд зөвшөөрөл өгсөн улсуудын буруу. Хэн нь зөвшөөрөл өгөөд байдаг юм. Энийг эцсийн эцэст барилга байгууламжийг нь нураая гэж бодох юм бол зөвшөөрөл өгсөн хот хариуцах болно шүү. Энэ дээрээ одоо тэр төлөвлөж, давагдашгүй хүчин зүйл гэдэг юм уу, юу гэдэг юм одоо ихээхэн хэмжээний мөнгө гаргах нь. 
Хоёрдугаарт, мэргэжлийн хяналтын газар тэр яах аргагүй усны эх булаг газар ингээд айл амьтан буугаад байхад яагаад хөөгөөд туугаад ойлгуулаад ухуулаад тэрэнд ингээд ажил хийхгүй байгаад байгаа юм бэ? Мэргэжлийн хяналтын байгууллага, нийслэлийн мэргэжлийн хяналтын байгууллагаас би асууя. Хэдэн хүнтэй вэ? Дүүрэг хэдэн хүнтэй вэ? Мэргэжлийн хяналт. Хичнээн фронт өнөөдөр ажиллаж байна. Шил шилээ дарсан ажлыг, одоо аж ахуйн нэгжүүдийг ажил үйлчилгээг нь хааж боох асуудал дээр их сайн юм шиг байгаа юм. Яг улс орны хэмжээнд авч үзвэл одоо энэ бидний ярьж байгаа энэ хэлэлцээн дээр чухам ямар арга хэмжээ аваад хэн нь биелүүлэхгүй байгаа юм. Биелүүлэхгүй байгаа тэр ард иргэдийг бол та нар, аж ахуйн нэгжүүдийн жагсаалт гэж юм байна уу? Энэ юмыг л одоо хаа хаанаа эзэн нь болсон, ажил хийгээд төрийн албан хаагч болсон бол төрийнхөө ажлыг одоо олигтойхон хийгээд, зарга шүүлгийг нь тавиад, цагдаа сэргийлэх болгоод ингээд байхгүй. Тэгээд л чив чимээгүй тэрэндээ уусаад алга болдогт л ерөөсөө энэ гүйцэтгэлийн хариуцлага байдаггүйд л ерөөсөө өнөөдрийн бидний энэ хэлэлцэж байгаа асуудал эргэж гарч ирж байгаа юм болов уу гэж ойлгож байгаа. 
Тэгэхээр саяны энэ хэдэн асуултад хариулаад өгөөчээ. Мэргэжлийн хяналтын хичнээн алба байдаг юм, нийслэлийн. Тэгээд өнөөдөр дүүрэгт хэд байдаг. Улсын мэргэжлийн хяналтыг би ойлгож байна. Тэгэхээр одоо хүн хүч нь хүрэхгүй байдаг юм уу? Хүрээд болохгүй байдаг юм уу гэдгийг би эндээс олж мэдэх гээд байна шүү дээ. 
Ц.Нямдорж: - Нийслэлийн мэргэжлийн хяналтын газрын Байгаль орчин, аялал жуулчлал, геологи уул уурхайн хяналтын хэлтсийн дарга Ц.Нямдорж. Энэ өдрийн мэндийг хүргэе. Манай Нийслэлийн мэргэжлийн хяналтын газар 570 улсын байцаагч, ажилтан албан хаагчидтай. Үндсэн 6 хэлтэс ажилладаг. Яг нийслэлийн мэргэжлийн хяналтын газар дээр. Үүнээс дүүргүүд дээр бас мэргэжлийн хяналтын хэлтсүүд ажилладаг. Үндсэн 6 хэлтэст нь дэд бүтцийн хяналтын хэлтэс, Байгаль орчин, аялал жуулчлал, геологи, уул уурхайн хяналтын хэлтэс, Эрүүл мэнд, боловсрол, соёлын хяналтын хэлтэс, Санхүүгийн хяналтын хэлтэс, Хүнс, хөдөө аж ахуй, үйлдвэрлэл үйлчилгээний хяналтын хэлтэс гэсэн үндсэн 6 хэлтэс, Экспорт, импортын хяналтын хэлтэс гэсэн үндсэн 6 хэлтэс ажилладаг. 
Байгаль орчны чиглэлээр манай дээр би өөрөө бол доороо бол 18 байцаагчтай. Эндээс газрын чиглэлээр 7 байцаагч ажилладаг. Үндсэндээ төвийн 6 дүүрэг. Алслагдсан 3 дүүргийг хариуцсан чиглэлээр. За ингээд өөрөөр хэлбэл ангийн чиглэлээр нэг, ойн чиглэлээр 2, усны чиглэлээр нэг, хими, агаарын бохирдлоор нэг, орчны бохирдлоор нэг нэг. Ерөөсөө чиглэл хариуцсан нэг нэг байцаагчтай байдаг. Нийслэл Улаанбаатар хотын хэмжээнд хариуцан ажиллаж байгаа. 
Ер нь зүгээр Туул гол гэлтгүй одоо зүгээр Сэлбэ голын дагуу одоо айлууд ихээр бууж голыг бохирдуулж байгаа асуудал үнэхээр тулгамдсан асуудал. Өнгөрсөн хугацаанд манай нийслэлийн мэргэжлийн хяналтын газраас одоо үнэхээр 312 объектыг манай байгууллага тодорхойлж бүгдийг нь гаргаж ирсэн. Ингээд манай улсын байцаагчийн дүгнэлтийг үндэслэж байж Засаг дарга маань шийдвэр гаргасан. Эхний ээлжинд 165 аж ахуйн нэгжийг, иргэн аж ахуйн нэгжийг энэ жил одоо Туул голын хамгаалалтын бүсээс чөлөөлнө. Одоо энэ ажлыг бид 6 сарын хугацаанд ажил зохион байгуулан ажиллаж байгаа. Бүх дүүргүүдийн Засаг дарга нар дээр ажлын хэсэг байгуулагдсан. Ажлын хэсэгт манай хяналтын байцааг нар орж ажиллаж байгаа. Одоо ажил бол нэлээн эрчимтэй сайн явж байгаа, 40.0 хувьтай явж байгаа. 
Ц.Цэнгэл: - Харгиа гээд арьс ширнийхээ юмыг хөөгөөд гаргачихаж болохгүй байгаа юм уу? Нэгэнт л бид бохир гэдгийг нь мэдээд байгаа шүү дээ. Тийм учраас та нарын шийдвэр, шийдвэр гарга гэж байгуулсан байгууллага шүү дээ. Тийм ээ. 
Ц.Нямдорж: - Харгиа үйлдвэрийн чиглэлээр өнгөрсөн, одоо бол бүр 2010 оны 7 сард Харгиа үйлдвэрийг бид зогсоосон. Сая 5 сарын 1-н хүртэл бүгдийг нь зогсоосон байсан. Тэгээд үнэхээр бас нэг талаасаа энэ чинь Улаанбаатар хот гэлтгүй одоо бүх орон нутагт байгаа бүх арьс шир, түүхий эдийг бүгдийг нь цуглуулаад татаад Улаанбаатарт авчраад Монгол Улс маань жилд 9 сая мал бэлгэдэг юм байна. 9 сая арьс ширийг Улаанбаатарт төвлөрүүлж ирж байгаад бүгдийг нь энд угааж цэвэрлээд, ноос ноолуур болгоод тэгээд одоо экспортод гаргадаг. Хятад маань өөрөө түүхий эдийг одоогоор хагас боловсруулсан түүхий эд авдаггүй, заавал боловсруулсан түүхий эд авдаг тийм тогтолцоотой учраас манайхан бүгдийг нь энд угааж цэвэрлээд лаг лахааг нь Улаанбаатарт үлдээгээд гаргаж байгаа ийм л технологи байгаа. 
Бид зогсоосон. Одоо дахиад энэ шалгалтын явцад дахиад бүгдийг нь зогсоосон байгаа. Харгиа үйлдвэрийг одоогоор стандартын хугацааг гаргаж чадахгүй, ажиллуулахгүй гэсэн тийм шийдвэрийг манай мэргэжлийн хяналтын байгууллага гаргасан байгаа. 
П.Алтангэрэл: - Та нар тэр арьс ширний үйлдвэрүүдийн үйл ажиллагааг нь тодорхой зогсоогоод гаргаач дээ хотоос. Тийм шийдвэртэй л юм гаргахгүй бол тэр Харгиа үйлдвэр гээд л хачин юм ярьсаар байтал наадах чинь хэдэн жил боллоо шүү дээ. Та нар нийслэлийн мэргэжлийн хяналт ерөөсөө тодорхой арга хэмжээ авахгүй байгаа шүү дээ. Тодорхой шийдвэр гаргаад л, эрс шийдэмгий арга хэмжээ аваад л тэгээд тэр Эмээлт рүү тийш нь гарга л даа. Ерөөсөө Туул голын асуудал ярихаар л дандаа нэг ийм аргацаасан юм яриад байгаа юм даа. За тэр яах вэ. Н.Ганбямба гишүүн. 
Н.Ганбямба: - Баярлалаа. Туулын голын эх булаг, сав газраар нь үндсэндээ 312 аж ахуйн нэгж хууль зөрчөөд, хууль дүрэм зөрчсөн ийм аж ахуйн нэгж ажиллаж байгаа гэнэ. Тэгээд энэ дээр ямар арга хэмжээ аваад засагдахгүй явж байгаа юм. Энэний заримыг нь Засаг дарга, дүүргийн Засаг даргын захирамжаар, зарим нь хотын Засаг даргын захирамжаар, бараг тал нь. Тал нь шахуу нь огт зөвшөөрөлгүйгээр 312 аж ахуйн нэгжийн талаар ямар арга хэмжээ аваад, яагаад энийг засагдахгүй яваад өдий зэрэгт явж байгаа юм бол. Энэ дээр нэг тайлбар өгөхгүй юу. 
Хоёрдугаарт, энэ цэвэрлэх байгууламж бол ерөөсөө тоо гарч ирэхгүй юм байна. Хотынхон бол цэвэрлэх байгууламжийн бараг ихэнхи нь ажиллаж байгаа юм шиг. Ажлын хэсэг бол ерөөсөө цэвэрлэх байгууламжаар цэвэрлэгдээгүй бохир ус тэр чигээрээ, ёстой нөгөө оргиналаараа шууд гол руу ороод байгаа юм байна гэсэн дүгнэлтийг би энэ ажлын хэсгээс авч байна. 
Одоо тэр Төв аймгийн Шувуун фабрикаас цаашаа Алтанбулаг, тэр хавийн малчид морьтойгоо Туул голыг гаталсан бол бараг долоо хоног үнэр нь гардаггүй, өмхий үнэртдэг гэж. Ийм болтлоо энэ Туул голыг чинь ёстой шавчихсан. Тэгээд ямар албан тушаалтнууд яагаад нөлөөлөөд энэ засагдахгүй байгаа юм. Энэ цэвэрлэх байгууламжийг ажилд оруулах юм бол хичнээн төгрөгийн асуудал байгаа юм. Энэ дээр хийсэн тооцоо байвал хэлж өгөхгүй юу. Нөгөөтэйгүүр энэ барилга бас Туул голын гольдролын бүсэд байна шүү дээ. Пума энэ Стандарт групп гээд. Эд нарыг хүчингүй болгосон уу? Энэ барилгуудыг нь зогсоосон уу? Эсвэл зогсоож чадахгүй байгаа юм  уу? Туул голыг аврахын тулд нийтдээ хэдэн төгрөгийн асуудал хэрэгтэй байна. Туул голын тасалдлын талаар энд товчхон юм байна л даа. Тэгээд дулааны цахилгаан станц гээд. Энэ Туул голын усыг хомсдуулж байгаа энэ үндсэн шалтгаануудыг таслахад хэд орчим төгрөгийн асуудал гарч ирэхээр байна. Ийм тооцоонууд байна уу? 
Ерөнхийдөө энэ мэргэжлийн хяналтын байгууллага бол нэлээд газрууд дээр нь зогсоохыг оролдсон байх. Энэ хаанаас ингээд зогсоогдохгүй яваад байгаа юм. Энэ талаар гол эх сурвалжуудыг нь хэлж өгөөч. Туул голыг шавчихсан энэ 312 аж ахуйн нэгжүүдийн ард талд нь ямар албан тушаалтнууд нөлөөлөөд байгаа юм. Энийг хэлж өгөөч. 
Ерөнхийдөө энэ барилга байгууламж бол маш ихээр барьж байгаа юм байна шүү дээ. Туул голын яг гольдролын бүсэд нь, хориотой бүс рүү нь. Энэ нүүдлийн эзэн тодрохгүй бол энэ арилахгүй. Энэ арилахгүй. Яг нарийндаа бол цэвэрлэх байгууламж чинь үйл ажиллагааны усан орчны чанарын үзүүлэлт гэдэг нь Сонгины гүүрэн дээр 6.4 дахин их байгаа юм байна шүү дээ энэ үзүүлэлтээс. Ийм их бохирдсон байгаа юм байна шүү дээ. Тэр Алтанбулаг сумын орчимд бол 59.7 дахин их байгаа юм байна шүү дээ. Ийм болтлоо энэ Туул голыг чинь ёстой. 
Одоо зүгээр хүн малд ийм айхтар сохор тугал гарч байгаа, хөлгүй хурга гарч байгаа. Энэнээсээ гадна хүн амд нөлөөлж байгаа, муугаар нөлөөлсөн энэ бохирдлоос үүдсэн ямар халдварт өвчнүүд гарсан тухай баримтууд гараагүй байгаа юм уу? Эсвэл нууцлагдмал байгаа юм уу? Энэ чинь мэдээж шүү дээ. Энэ чинь бохир. Тэр чигээрээ Туул гол руу орчихоод байгаа тохиолдолд олон халдварт өвчнүүд гарсан байгаа шүү дээ. Энэ талаар яагаад үзүүлэлт нь гарахгүй зөвхөн одоо малын төл, мал дээр их бохир юмнууд гарсан тухай яриад байгаа юм. Энэ талаар Эрүүл мэндийн хяналтын алба энэ тэр байдаг бол энэ талаар тодорхой тоо хэлээч. Энэ бохир тэр чигээрээ Туул гол руу орсон тохиолдолд зайлшгүй халдварт өвчин гарсан байгаа. Энэтэй холбоотой баримтуудыг холбогдох газрууд нь гаргаж ирээч. 
Тэгээд энэ Туул голын ус бохирдож байгаа, энэ Туул голын хомсдол бүр илүү их, Туулын голын ус нь багасч байгаа үндсэн  шалтгаанууд нь тодорхой байхад энэний цаана ямар улсууд байдаг юм бэ гэдгийг л гол нь гаргаад ир. Тэгж байж бид нар ажлын хэсгээс тодорхой дүгнэлтүүдийг манай Байнгын хороо гаргаж. Энэ Их Хурлын хэмжээнд авч ярих, томоохон арга хэмжээ авахгүй бол Туул голоороо жишээ татаад энэ байгаль орчны тэнцвэрт байдлыг хадгалах, байгаль орчныг хамгаалах талаар одоо томоохон ийм арга хэмжээ хийхгүй бол. Нэлээн том албан тушаалтнуудаар туг танхих хэрэгтэй шүү дээ. Тэгж байж энэ Туул гол аврагдана. Нэлээн олон албан тушаалтнуудыг албан тушаалаас нь халах хэрэгтэй гэсэн үг. Иймэрхүү арга хэмжээнүүдийг авч байж энэ дээр жаахан нааштай ахиц гарна уу гэхээс энэ чигээрээ зүгээр хэлэлцүүлэг хийгээд өнгөрөөд байх юм бол Туул гол нөгөө 312 аж ахуйн нэгж чинь 624 болоод өснө. 
П.Алтангэрэл: - За хариулъя. Хаанаас эхлэх вэ? Ч.Бат дарга хариулъя. 
Ч.Бат: - Тэгэхээр Туул голын эх үүсвэрийн тэжээлийн бүсэд газар эзэмшиж ашиглах байгаа иргэн, аж ахуйн нэгж, байгууллагын судалгааг би түрүүн хэлж би 312 гэсэн. Энэ 312 объектоос 147 нь бол огт зөвшөөрөлгүй, 165 нь нийслэл, дүүргийн зөвшөөрөлтэй байсан байна гэж түрүүн ийм тоонууд хэлсэн. 
Н.Ганбямба: - 165 дээр яагаад зөвшөөрөл олгосон юм? 

Ч.Бат: - Энэ бол 2002-оос 2007 онуудад олгосон ийм юунууд байдаг юм байна. Зөвшөөрөл олгосон байдаг юм байна. Энийг Нийслэлийн Засаг даргын 2010 оны 703 дугаар захирамж гаргаж одоо бүгдийг хүчингүй болгосон. 
Н.Ганбямба: - Тэгсэн мөртлөө ажиллаад байна уу? Хүчингүй болгосон мөртлөө одоо хэвээрээ ажиллаад байна уу? 

Ч.Бат: - Тэгээд одоо энэ жил хот дээр ажлын хэсэг байгуулаад, бүх энэ 312 аж ахуйн нэгж, иргэддээ газар чөлөөлөх мэдэгдэл өгөөд, дүүрэг бүр дээр ажлын байгуулаад ингээд явж байна. Энэ 10 дугаар сарын 01-ний дотор энэ ажил, одоо энэ дээр нэлээн эрчимтэй ажил зохион байгуулахаар ингээд төлөвлөгөө гаргаад ажиллаж байна. 2002-оос 2008 онуудад олгосон ийм л зөвшөөрлүүд байдаг юм билээ. 
Н.Ганбямба: - Одоо ажилласаар л байгаа юу 312. Мэргэжлийн хяналтынхан. 

Ч.Бат: - 312-оос одоогийн байдлаар яг объекттой нь 55 байгаа юм. Тэр нь ажиллаж байна гэсэн үг. Бусад нь одоо газрыг нь одоо захирамж гаргасан ч гэсэн хоосон байгаа 61 объект байна. Мөн хашаатай, объект бариагүй 49 объект байна. Гэх мэтээр ингээд судалгаануудыг нь гаргачихсан байж байгаа. 
П.Алтангэрэл: - Эрүүл мэндээс байхгүй. Мэргэжлийн хяналт. Тэр гаргасан судалгаанууд чинь байна уу, одоо танд. Тэр 2002-оос 2007 онд ямар ямар захирамжаар хаана газар олгосон юм. Тэрийгээ та нааш нь өгөөдөхөөрэй за юу. За мэргэжлийн хяналт хариулчих. 
Г.Мөнхбилэг: - Мэргэжлийн хяналтын ерөнхий газрын Тамгын газрын дарга Г.Мөнхбилэг. Манай газрын дарга Содхүү томилолтоор хөдөө явж байгаа. Мөн хоёр дэд дарга томилолтоо хөдөө явж байгаа болохоор Тамгын газрын дарга би ирсэн байна. 
Тэгэхээр өнгөрсөн 2010 оны 7 дугаар сарын 22-ны өдөр Мэргэжлийн хяналтын ерөнхий газрын ерөнхий байцаагчийн албан шаардлагыг нийслэлийн Засаг дарга Мөнхбаярт хүргүүлсэн байгаа. Энэ албан шаардлагад Туул голын хамгаалалтын бүсэд энэ үйл ажиллагаа явуулж байгаа 312 аж ахуйн нэгжийн тусгай зөвшөөрлийг хүчингүй болгож, газрыг чөлөөлүүлэх ийм албан шаардлагыг хүргүүлсэн байгаа. Энэ албан шаардлагын дагуу сая Ч.Бат дарга ярьж байна. Одоо холбогдох арга хэмжээнүүд авч газар чөлөөлүүлэх арга хэмжээ авч байгаа юм байна, нэгдүгээрт. 

Хоёрдугаарт, мөн Туул голын хамгаалалтын бүсэд барилга байгууламж барьж байгаа энэ байгууллагуудын газрыг чөлөөлүүлэхээр мөн холбогдох албан шаардлагыг нийслэлийн Засаг даргад мэргэжлийн хяналтын байгууллагаас удаа дараа өгч байгаа. Энэ дагуу бас нийслэлийн Засаг даргаас бас арга хэмжээ авч байгаа. 
Н.Ганбямба: - Эрүүл мэндийн талаар тийм дүгнэлтүүд гараагүй байгаа юм уу? 

Э.Бат-Үүл: - Байгууллагын Тамгын газрын дарга нарыг яриулдагаа болиул. Болохгүй шүү дээ. 

П.Алтангэрэл: - Э.Бат-Үүл гишүүн ээ, Ц.Цэнгэл гишүүн ээ. Энэ байна шүү дээ Байнгын хорооноос байгуулагдсан ажлын хэсгийн дүгнэлт, танилцуулгыг сонсож байгаа юм. Тэгэхээр эд нар чинь дандаа ажлын хэсэгт орсон улсууд маань ингээд ирээд байгаа байхгүй юу. Их Хурлын Байнгын хороо шийдвэрээ гаргаад холбогдох байгууллагуудад үүрэг өгчихөөд тэрнийхээ биелэлтийг сонсдог дээрээ л харин одоо жинхэнэ Их Хурлын өмнө ажлаа хариуцдаг яамны сайд, дэд сайдууд нь байх ёстой. Одоо бол ажлын хэсгийн гишүүд л энд хариултаа өгнө. 
Д.Энхбат: - Бид нар зүгээр сайхан семинар хийж байна шүү дээ. 
П.Алтангэрэл: - Шийдвэр гаргана шүү дээ. Бид ажлын хэсгийнхээ дүгнэлтийг та нар сонсож байж, саналаа хэлнэ. Одоо дараа нь саналаа хэлнэ шүү дээ. Тэгээд та нарын саналыг сонсчихвол бодитой шийдвэр гаргана шүү дээ. 
Д.Энхбат: - Хариуцаж байгаа сайд нар нь, дарга нар нь байхгүй байна шүү дээ. Би ганцхан зүйл хэлье. Уучлаарай. Өнөөдөр 1.2 сая хүний амьдралын асуудал, Монгол Улсын эдийн засаг ойрын 10 жил, 20 жил яаж явах вэ гэдэг асуудал ярьж байхад яг энэ бүх асуудлыг бид бүгд мэднэ. Сонингоор 5 жил уншсан. Одоо асуудал бол засаглалын асуудал шүү дээ. 
Н.Ганбямба: - Тэр барилгууд хүчингүй болгосон, одоо барилгаа барьж байгаа компани нь ямар компаниуд байгаа юм. Одоо энэ дээр заримыг нь хүчингүй болгосон л гээд байх юм. Тэр Пума инженеринг л гэнэ, Стандарт групп л гэнэ. Барилгаа барьж байгаа юу? Барилга нь хэвээрээ байгаа юу? 
П.Алтангэрэл: - Ч.Бат дарга хариул. 

Ч.Бат: - Хотын ерөнхий төлөвлөгөөний дагуу барилгажих, хэсэгчилсэн болон ерөнхий төлөвлөгөөний дагуу барилгажиж байгаа төлөвлөгөө гарсны дагуу тэр томоохон хорооллуудын хүрээнд баригдаж байгаа барилгуудын хувьд бол одоо ажил нь явагдаж байгаа гэж ойлгож болно. 

Д.Энхбат: - Биш ээ. Ч.Бат дарга аа, далан дотор барьж байгаа чинь ерөнхий төлөвлөгөөний дагуу барьж байгаа юм уу? 

Н.Ганбямба: - Туул голын гольдролын бүсэд барьж байгаа барилгыг асууж байна. Тэр ерөнхий төлөвлөгөө юм уу? Хот ийм ерөнхий төлөвлөгөө гаргасан байдаг юм уу? 
Ч.Бат: - Тэр бол биш. Тэр бол ерөнхий хэсэгчилсэн ерөнхий төлөвлөгөө. 
Н.Ганбямба: - Тэрийг чинь асуугаад байхад яагаад бултаад байгаа юм. 

Ч.Бат: - Энэ асуудлыг би үнэндээ хариуцдаггүй болохоор одоо бас хариулж мэдэхгүй байна. 

Э.Бат-Үүл: - Хөөе. П.Алтангэрэл дарга аа. Өнөөдрийн энэ Байнгын хорооны ийм маягийн хуралдааныг зогсоомоор байна. Энэ чинь юу гэж байгаа юм бэ. Одоо Байнгын хороонд одоо. Тамгын газрын дарга гэдэг чинь байгууллагын дотоод асуудал хариуцдаг. Тамгын газрын дарга энэ хууль хэрэгжүүлэх хариуцлагыг хүлээдэггүй. Одоо энэ Ч.Бат менежер хэлж байна шүү дээ. Би энэ асуудлыг хариуцдаггүй. Би мэдэхгүй л гэж байна шүү дээ. Байнгын хороон дээр одоо Улсын Их Хурлын Байнгын хороонд яаж ингэж хандаж болж байгаа юм бэ ер нь. Тэгээд яаж байна вэ гэхээр зэрэг одоо нэг ийм Байнгын хороо нь одоо тэгээд ажлын хэсэг бүхэн нэг ийм хууль хэрэгжсэнгүй гэж орж ирээд тэгээд нэг ийм асуудал хариуцаагүй баахан улсууд нь орж ирж мэдэн будилж юм хариулаад. Тэгээд л одоо наадахаас чинь Улсын Их Хурлын нэр хүнд унаж байгаа шалтгаан энэ шүү дээ ерөөсөө. Наадах чинь уг нь бол одоо бид нар Байнгын хорооны гишүүд асуумаар байна шүү дээ. Нийслэлийн Засаг дарга та яагаад тэр хууль зөрчсөн үйлдэл хийсэн хүмүүсээ хариуцлага тооцоогүй юм бэ? Яагаад хууль зөрчсөн үйлдлийг таслан зогсоогоогүй юм бэ? Тэгвэл одоо таны асуудлыг тавьж гэж Ерөнхий сайдад би тавимаар байна гэж хэлнэ. Хэрвээ Ерөнхий сайд энэ асуудлыг хүлээж авахгүй бол Ерөнхий сайдад асуудал тавих ёстой шүү дээ. Асуудал ингэж яригдах ёстой шүү дээ. 
Тэгэхгүй одоо энд П.Алтангэрэл дарга аа, та одоо ямар асуудал тавиулаад юу яриулаад байна вэ? П.Алтангэрэл дарга аа, та хуулиа мэдэхгүй байгаа юм уу, хаашаа юм бэ? Хуулийн хэрэгжилтийг хариуцсан улсуудаас бид асуух ёстой шүү дээ. Хуулийг хэрэгжих асуудлыг хариуцсан улсуудаас нь бид асуултаа асуумаар байна. 
П.Алтангэрэл: - Шалгалт хийсэн. Ямар байна вэ гэдгийг л өнөөдөр сонсъё гэсэн юм л даа. 

Э.Бат-Үүл: - Байнгын хорооны дарга, дүгнэлт чинь тов тодорхой ороод ирсэн байж байна. Хууль зөндөө зөрчөөд хаячихсан байна гэж байна. Яг үнэнийг хэлэхэд хуулийн хэрэгжилтийг Ерөнхий сайд хариуцдаг юм шүү Монгол Улсын Их Хурлын өмнө. 
П.Алтангэрэл: -  Дүгнэлтийг нь сонсоод, тэгээд нөгөө сайдыг, шийдвэр гаргадаг хүмүүсийг дараа нь сонсоод, ажлын хэсэг ажиллаад ийм дүгнэлт гарсан байна. Та нар одоо яах юм бэ гээд тэр сайд нараа дуудъя л даа. Тэгээд яръя л даа. Дараагийн Байнгын хорооны хурал дээр. Энэ дээр бол ажлын хэсэг ажиллаад яг юу илрүүлвэл, юу болохгүй байна, яасан бэ гэдгийг нь сонсъё л гэсэн хурал шүү дээ. 
Э.Бат-Үүл: - Ажлын хэсгийн дүгнэлтийн чинь төсөл нь ороод ирчихээд байна шүү дээ. 


Д.Энхбат: - Байнгын хороон дарга аа нэг асуудал байна шүү дээ. Ерөөсөө бид чинь засаглалын асуудал яриад байна шүү дээ. Хууль хэрэгжилтийн асуудал. 

Э.Бат-Үүл: - Байнгын хорооны хуралдааныг болиулж өгөөчээ. Дараа нь хуулийн хэрэгжилт хариуцсан улсуудаа оруулж ирж яръя. 

Э.Мөнх-Очир: - Ч.Бат дарга аа, Хотын менежер өнөөдөр цэвэрлэх байгууламжуудыг, ялангуяа энэ дэд бүтэцтэй холбоотой, төлөвлөлттэй холбоотой бүх асуудлыг өөрөө хариуцаж байгаа шүү дээ. Та яагаад би хариуцахгүй гэж яриад байгаа юм. 

П.Алтангэрэл: - Утсаа боль л доо, та нар. Э.Бат-Үүл гишүүн горимын санал гаргасан. 

Э.Мөнх-Очир: - Ер нь гишүүд ээ ийм байгаа шүү. Улаанбаатар хотын бүтцийг бид нар баталж өгөөгүй явсан. Засгийн газрын бүтцийг баталж өгөөгүй явсантай холбоотой шүү. 5 орлогч гарч ирчихээд одоо хэн нь юугаа хариуцаж байгаагаа мэдэхгүй болсон байна шүү. Биднийг ажиллаж байхад ийм байгаагүй Ч.Бат дарга аа. 

П.Алтангэрэл: - Гишүүдийн олонхи нь энэ асуудал дээр шийдвэр гаргах түвшний сайд, холбогдох хүмүүсийг байлгаж байж энэ асуудлыг яръя гэсэн санал байх шиг байна. Энэ дээр Э.Бат-Үүл гишүүн горимын санал гаргаж байна. Тэгэхээр горимын саналаар санал хураалгах нь зайлшгүй. Тийм учраас. 


Х.Наранхүү: - Манай Байнгын хорооноос гарсан ажлын хэсгийн хийсэн шалгалт. Өөрөөр хэлбэл ажлын хэсэг ажилтай танилцаад газар дээр нь. Тэгээд Байнгын хороон дотроо ярьж байна гэж ойлгоод байгаа юм. Уг нь би энийг нэг их ийм олон хүн байна ч гэж бас бодоогүй. Бид дотроо ярьчихаад, ажлын хэсгийн дүгнэлтийг. Тэгээд тэрнээсээ үүдээд тэр эрх бүхий хүмүүсээс нь лавлах юм уу, яах юм, тогтоол шийдвэр гарах юм уу гэдгийгээ дараачийн шатанд нь ярина гэж би ойлгоод байгаа байхгүй юу.

Тэгэхээр би бол өнөөдөр уг нь ярих юмаа нэгэнт ажлын хэсэг байж байгаа учраас юмаа ярьсан нь дээр. Зүгээр ажлын хэсгийн хийсэн шалгалттай холбогдуулаад энэ хүмүүсээс тодруулах юм байвал байна, байхгүй бол байхгүй. Энэ хүмүүсээс тодруулсныхаа дараа бид энэ асуудлаа дотроо саяны олон хүмүүсийн ярьсан горимын саналтай нь хамт ярьж болохоор юм шиг санагдаад байна. Тэгэхгүй бол ерөөсөө асуудлаа хэлэлцсэн ч биш хэлэлцээгүй ч биш хоёрын хооронд юм явах гээд байна шүү дээ. Манай дотоодын ажил. Байнгын хорооны хийж байгаа үзлэг шүү дээ. Би Байнгын хороодын гишүүдээс сонсох гээд байгаа юм өнөөдөр. 

П.Алтангэрэл: - Харин дэгээрээ тийм юм л даа. Ингээд ажлын хэсгийнхний дүгнэлтийг сонсчихоод, дараа нь гишүүд саналаа хэлнэ шүү дээ. Тэр санал дээр эд нарыг сонслоо. Одоо тэгэхээр дараагийн энэтэй холбоотой бүх шийдвэр гаргах түвшний улсуудыг энэ Байнгын хороон дээр дуудаж сонсоод шийдвэрээ гаргана, үүрэг даалгавараа өгнө гэсэн ийм л дэгээр явна гэж би ойлгож байгаа шүү дээ. Тэгэхээр энэний дараа санал байгаа. Тэр санал дээр л. 

Э.Бат-Үүл: - П.Алтангэрэл дарга аа ийм байхгүй юу. П.Алтангэрэл дарга аа, би горимын санал тавьсан учраас би тэрийгээ хэлэх гээд байна шүү дээ. Өөрөөр хэлбэл П.Алтангэрэл дарга аа, асуудал ингэж орж ирж байгаа юм. Хөөе. Энэ Х.Наранхүү гишүүний хэлж байгааг бишээ гэдгийг нь би хэлэх гээд байна. Улсын Их Хурлын хуралдааны дэгээр Байнгын хороо ажлын хэсгийн дүгнэлтийг сонсохдоо тэр хууль хэрэгжүүлэх асуудал дээр алдаа доголдол гарсан бол заавал тухайн хууль хэрэгжих асуудлыг хариуцсан хүмүүсийг байлгадаг. Энэ ажлын хэсгийн дүгнэлт бол нэлээн ноцтой дүгнэлт ороод ирсэн байхгүй юу. Гол нь. Та нар сая тэр хэлж байгаа тоо баримтыг хар л даа. Н.Ганбямба гишүүний асууж байгаа тэр тоо баримт энэ тэр. Наадах чинь бол, бид одоо Байнгын хороон дээр ажлын хэсгийн дүгнэлт ороод ирсэн. Одоо бид яг хариуцсан сайд, хариуцсан мэргэжлийн хяналтын дарга, Байнгын хороодынхоо ажлын хэсэгт ажилласан гишүүдтэй хамтраад бид асуух гээд байгаа байхгүй юу. 

П.Алтангэрэл: - Маргалдаад яах вэ. Э.Бат-Үүл гишүүний гаргасан горимын саналаар санал хураалгачихъя яах вэ, ер нь бол. 

Х.Наранхүү: - Тэгэхдээ юу шүү. Энэ ажлын хэсгийн дүгнэлтийг би Байнгын хорооны дүгнэлт гэж үзэхгүй шүү дээ. Бид энийг сонсож байгаад, ярьж байгаад Байнгын хороо дүгнэлтээ хийнэ. Тэрнээс ажлын хэсэг бичсэн юмыг бид нар тэр чигээр нь одоо ингээд 100 хувь болчихлоо гэж үзэхгүй шүү. 

П.Алтангэрэл: - Байнгын хороо шийдвэрээ гаргана л даа, уг нь бол. Су.Батболд гишүүн. 

Су.Батболд: - Бид нар яах вэ ингээд бохир усны асуудал их яриад байгаа байхгүй юу. Биднийг шалгалт хийж байх явцад ерөөсөө хамгийн ноцтой юм нь бол энэ Туул голын сав газраас хайрга олборлож байгаа асуудал байгаа байхгүй юу. 30 гаруй аж ахуйн нэгж. Бид шалгалт хийгээд одоо 20-иод хонож байна. Энэ 20 хоногийн дотор дахиад 4, 5 аж ахуйн нэгж шинээр хайрга олборлож эхэлсэн гэж байгаа байхгүй юу. Юун нөгөө, юу гэдэг билээ, юун зогсох. Дахиад шинээр олборлож эхэлсэн. 
Тэгээд дахиад хүмүүс очиж байгаа байхгүй юу. Энд байхгүй газар чинь шинээр ухаад эхэллээ гээд. Бид нар өнөөдөр засаг байгаа юм уу. Юу болоод байгаа юм. Бүр гайхалтай. Та нар ирээд үзэв үү, ёстой хохь чинь, май гэж байгаад ухаж байгаа байхгүй юу. Тэр хайрга олборлоод байх юм бол. Бүр хотынхоо суурьшлын бүсэд хайрга олборлоод түүнийгээ барилга, замд хэрэглэдэг улс орон Монголоос өөр байхгүй шүү дээ. Хадан хясаа, уул зөндөө байна. Тэрнээсээ хайрга олборло л доо. Яагаад бид нар ундныхаа ус болдог голын хайрга олборлодог юм. Энэ хотынхон яагаад тэрийг зөвшөөрөөд байгаа юм. Хан-Уулынхантай ярихаар Хан-Уулынхан үгүй ээ бид мэдэхгүй. Ашигт малтмалын газар. Ашигт малтмалын газар бид мэдэхгүй хот мэднэ гэдэг. Ерөөсөө ийм нэг хачин замбараагүй, хариуцлагагүй, ийм балиар юмтай болчихсон. Энийг бас гишүүд их анхааралдаа аваарай. 

Би бол өнөөдөр бараг тэр хайргийг зогсоохгүй бол Туул гол байхгүй болно. Голын хайрга бол усны урсацыг ганц барьж байдаг амин судас нь байхгүй юу. Тэрийг ухаад хаячих юм бол хэзээ ч устай байна гэж байхгүй. 

Д.Энхбат: - Бид ингээд Туул голын асуудлыг үнэхээр энд байгаа улсууд 5 жил хэвлэл мэдээллээр 10 жил сонссон. Ажлын хэсгийнхэн үзсэн. Бид нэг зүйлийг гишүүд ойлгоосой гэж хүсэж байна. Энэ бүх асуудал, хайрга олборлож байгаа, бохирдож байгаа эд нар чинь техникийн асуудал шиг бид ингэж ярьж байгаа. Үгүй энэ чинь манай нөгөө авлигатай, цаагуураа далд бизнестэй засаглалын сүүдэр шүү дээ. Бид нар өнөөдөр энэ хайргийг зогсоох тухай асуудал. Энэ бол мэргэжлийн хяналтын ажил. Их Хурлын ажил бол энэ бүх ажлыг зохион байгуулж байгаа тэр авлигалд идэгдсэн засаглалын системийг яах вэ гэдгээ ярих гээд байна шүү дээ. 
Одоо хэнтэй хариуцлага. Байгаль орчны яам яагаад ажлаа хийхгүй байгаа юм. Хотын дарга яагаад зөвшөөрөл өгөөд байгаа юм. Өөрөөр хэлбэл байгаль бол өөрөө энэ аюултай эвдэрсэн, замбараагүй засаглалын сүүдэр. Гэтэл яг тэр засаглалаа хариуцаж байгаа сайд дарга нар нь байхгүй юм чинь бид нар бол зүгээр иргэдтэй адилхан, эсвэл хэвлэлийнхэнтэй адилхан гомдол яриад өнгөрч байгаа байхгүй юу. Тийм учраас Байнгын хороо одоо засаглалын асуудлыг яриачээ, хариуцлагын асуудлыг ярих цаг нь болсон гэж хэлж байгаа юм. 

П.Алтангэрэл: - Байнгын хороо хариуцлага тооцно ч гэж хаашаа юм. Зүгээр Байнгын хороо шийдвэрээ гаргана шүү дээ. Тогтоол маягаар гаргах юм уу. Тэгээд тэр шийдвэрийнхээ биелэлт дээр сайн хяналт тавиад явах асуудал. Зүгээр энэ дээр байна шүү дээ бид бие биерүүгээ дайраад, болохгүй бүтэхгүй юм хийгээд байгаа биш. Энэ голыг яах вэ гэдэг дээр хэдүүлээ нухацтай ярилцаад нухацтай шийдвэр гаргая гэж яриад байгаа шүү дээ. 

Э.Бат-Үүл: - Та хурлаа удирдаад ингэе. Тэгэхээр П.Алтангэрэл дарга аа ийм байгаа юм. Энэ Улсын Их Хурлын Байнгын хороодын ажлын хэсгийн одоо ер нь ажлын хэсэгт тогтчихсон ийм нэг аюултай практик үүсээд байгаа байхгүй юу. Юу вэ гэхээр зэрэг хууль зөрчиж байна гээд баахан дүгнэлт оруулж ирдэг. Тэгээд дараагийн хууль зөрчиж байгаа үйл ажиллагааг шалгахаар бэлтгэл хийгээд явж байдаг ийм л байдалтай болчихлоо шүү дээ бид чинь. Тэгэхээр Улсын Их Хурлын хуулиар, Үндсэн хуулиар, бусад хуулиудаараа хуулийн хэрэгжилтийг хэн хариуцах вэ гэдгийг тодорхой заачихсан байхгүй юу. 
Тэгээд би өнөөдөр П.Алтангэрэл дарга аа, би үнэхээр Мэргэжлийн хяналтын Тамгын газрын даргаас асуумааргүй байна шүү дээ. Би Мэргэжлийн хяналтын даргаас асуумаар байна. Нийслэлийн Засаг даргыг оруулж ир л дээ. Сайдыг оруулж ир. 

П.Алтангэрэл: - Э.Бат-Үүл гишүүний гаргасан горимын саналаар энэ асуудлыг хэлэлцэхэд одоо холбогдох Засгийн газрын гишүүд, сайд нарыг байлцуулж байж хэлэлцье гэсэн ийм горимын санал гаргаж байна. Таны горимын санал бол энэ биз дээ Э.Бат-Үүл гишүүн ээ. Тийм ээ. Энийг дэмжиж байгаа гишүүд гараа өргөчих. 
12-оос 9 гишүүн Э.Бат-Үүл гишүүний гаргасан горимын саналыг дэмжиж байгаа учраас дараагийн хуралдаанд энэ сайд дарга нарыг байлцуулж байж энэ асуудлыг хэлэлцье. Хуралдааныг хойшлуулж байна. Асуудлыг хойшлуулж байна. 
Хуралдаан 12 цаг 00 минутад өндөрлөв. 

